


VBS Tukwanirizza mu lugendo olutaliiko kkomo!
Emirundi emeka gye wali obuuzizza omwana, “Kiki ky’oyagala okubeera 
ng’okuze?”

Ffena tulina ebirooto by’ekyo kye twagala okubeera. Tulina essuubi nti 
Katonda ajja kutukozesa okukola ekintu ekinene. Kino kiyinza okubeera 
mu masomero, mu makanisa gaffe, mu by’obufuzi, mu malwaaliro oba mu 
kuweereza ensi mu kitongole ekitali ky’amagoba. Katonda yetaaga abantu 
abalina obusobozi mu buli kifo era tusuubira okubeera abamu ku bbo. Nga 
naffe bwe tuloota nti Katonda ajja kutokozesa, n’abaana abali mu makanisa 

n’ebitundu byaffe bwe batyo bwe baloota. Basuubira era nebaloota kiki kye bagenda okuba mu biseera ebijja. Baloota nti 
Katonda alina entegeka ennene eri obulamu bwabwe.

Amawulire amalungi gali nti Katonda alina entegeka ez’amaanyi eri obulamu bwabwe.

Amawulire amabi gali nti bangi mu bbo bajja kukola ensobi era basubwe ebinene Katonda by’abategekedde.
Eno VBS ekwata ku kuyamba abaana abali mu bitundu byaffe OBUTASUBWA wabula okusigala ku Katonda ky’ayagala 
n’okukola eby’amaanyi mu bulamu bwabwe. Nga bwe kiba mu kulinnya olusozi, kyetaagisa okulemerako, obuvumu 
n’amaanyi okutuuka ku ntikko.

Mu VBS y’omwaka guno, tulina omwogezi ow’enjawulo agenda okugabana n’abaana. Omugenyi waffe ye Yusufu, 
omuvubuka eyaloota nti Katonda alimukozesa mu ngeri ennene. Naye, “okulinnya” kwa Yusufu okufuuka omu ku 
basajja ab’amaanyi mu nsi yonna kwa sooka kumutwala mu buddu. Yusufu okulinnya olusozi yamala KUKKA!
Eno y’engeri Katonda gy’akola mu bulamu bwaffe. Ekkubo eryambuka litera kubeera WANSI! Naye totya, ne bwe tuba 
tulaba nga tetulina gye tulaga oba nga tudda mabega, Katonda alina entegeka ennene eri obulamu bwaffe nga bwe kyali 
ku Yusufu. Katonda yeewaayo okutambuza obulamu bwaffe singa tuba tumuwadde olukusa.
“Alaba obulamu bwe alibubuza; abuza obulamu bwe ku lwange alibulaba.” Matayo 10:39

Bwe tukwasa Katonda obulamu bwaffe, ne bwe tuba tuwulira ng’abakkirira tujja kuba twambuka waggulu.
Ggwe ogamba otya?

Oli mwetegefu okutwaala abayizi bo mu kulambula kw’okulinnya olusozi? Katwefuule nti tuli mu 
kuseerera ku muzira nga bwe tunyumirwa okwetoloola mu sitenseni nga “Eby’emikono By’akayumba” 
oba “Eby’emizannyo Ebinnyogoze”. Abayizi bo bajja kunyumirwa okuwummulirako mu “Wooteri 
y’oku Ntikko” era boolese eby’emikono bye bakoze. Kijja kuba kyangu okugabana n’abazadde 
babwe biki bye bayize nga batuuse awaka kuba empapula zabwe zizingibwa okukola ebikomo 

ebiraga olunyiriri lw’olunaku. VBS eno erimu enteekateeka empya ezijja okubikkula 
amaaso g’abayizi bo okulaba ensi n’okubaagazisa okuyamba bannaabwe.

Leka twetegekere oluwummula luno era twefuule nti wabweru waliyo 
obunnyogovu mu VBS yaffe eno eya “Olugendo Olutaliiko Kkomo”. 
Muyinza okuwulira empewo mu muzira era muyinza okukoowa 
“okunnyogoga” naye buli ali mu kkanisa ajja kunyumirwa 
okulinnya olusozi! 

VBS

"Alaba obulamu bwe alibubuza; abuza obulamu 
bwe ku lwange alibulaba."  Matayo 10:39

Ekipande Ky’ebirimu

Olunyiriri Olukulu: 

Ennyanjula
Okusiima
Mu Bimpimpi
Enkozesa Y’ebikozesebwa Bino
Sitenseni Ez’okwetoloola
Ebirowoozo Eby’ennyongeza
Essomo 1
Essomo 2
Essomo 3
Essomo 4
Essomo 5
Ebikozesebwa “Olugendo Olutaliiko Kkomo”

1
2
3
5
7
9

11
17
23
29
35
41

Emisomo gya“Olugendo Olutaliiko Kkomo” giwandiikiddwa 
obusumba bwa “Abaana Kikulu” era byonna bisigala byaffe. 
Ebikozesebwa byaffe bya bwereere okufuna, okukuba ku mpapula, 
okukozesa, n’okusaasaanya eri amakanisa n’obusumba bwonna 
nga teweetisse buvunaanyizibwa.
Okumanya ebisingawo tutuukirire ku:
info@childrenareimportant.com or 52-592-924-9041 (Mexico)

Okusiima kugenda eri tiimu yonna.
Omukung’aanya: Kristina Krauss
Tiimu Y’abawandiisi:  Dwight Krauss, Flor Boldo, Jennifer 
Sánchez Nieto, Julio Sánchez Nieto, Mike Kangas, Monserrat 
Duran Díaz, Rubén Darío, Suki Kangas, and Vickie Kangas.
Translation Team: Ali Atuha, Aline Xavier, Annupama 
Wankhede, Aroma Publications, Blessie Jetender, Blessy Jacob, 
Carla Mayumi, David Raju, Ephraim Njuguna Mirobi, Finny 
Jacob, Jacob Kuruvilla, Jetender Singh, Marcos Rocha, Mathew 
Das, Nassim Bougtaia, Paul Mwangi, Paul Septan, Rubina Rai, 
Sabrina Benny John, and Subtitleme (Helen).

www.ChildrenAreImportant.com
Abaana kikuluAbaana kikulu

Kkiriza Katonda

Weesige Katonda

Weereza Katonda

Suubira mu Katonda

Weebaze Katonda

1
2
3
4
5

Enkambi ya Wansi
Ebirooto bya Yusufu bivumirirwa
(Olubereberye 37:2-11)

Enkambi Y’akagga Akannyogoze
Yusufu abonyaabonyezebwa 
(Olubereberye 37:12-35)

Enkambi Y’embaawo 
Yusufu aweereza mu nnyumba ya Potifali 
(Olubereberye 37:36, 39:1-6)

Enkambi y’oku Muzira
Yusufu yeerabirwa mu kkomera 
(Olubereberye 39:7-40:23)

Entikko
Ebirooto bya Yusufu bituukirira 
(Olubereberye  41:14-40, 41:53-57, 
42:1-6)

Mu Bimpimpi

Omusaalaba 
Gw’olubaawo

Okwolesa Okuweereza 
Katonda

Eryato Ly’ekipapula

Bendera z’oku Ntikko

Ebirooto bya Yusufu

Yusufu 
Abanyaabonyezebwa 

Yusufu ne Potifali

Yusufu yeerabirwa 
mu kkomera 

Baganda ba Yusufu 

Mu BimpimpiMu Bimpimpi

Yusufu n’ekkooti ye eya 
langi ennyingi

Yusufu n’oluzzi

Akasubi k’omu kitabo

Fuleemu y’ekifaananyi

Akafo k’olusozi oluliko 
omuzira

Ekkooti ya Yusufu eya 
langi ennyingi

Oluzzi

Obutundutundu bw’omuzira 
obw’oku kuuki

Omubisi 
gw’omuzira

Eby’okulya by’oku lusozi

Okuyisa akatundu ka balaafu
Amazina g’okunnyogoga

Okusaanuula balaafu
Okukasuka emipiira gy’omuzira

Okwekasukira emipiira  gy’omuzira
Rile y’omubuyaga

Okuyigga emipiira gy’omuzira
Rile y’emipiira gy’omuzira

Olunaku lw’ebikujjuko

Enkozesa y’ebikozesebwa binoEnkozesa y’ebikozesebwa bino

Tukwanirizza ku “Olugendo Olutaliiko Kkomo”, VBS ennyangu y’okutegeka n’okukola. Funa bufunyi lunaku lwa mwezi, okung’aanye 
bannakyewa, otiimbe ebipande mu kitundu kyo, ojja kuba nga oli mwetegefu okutandika.
Omwaka guno tiimu ya “Abaana Kikulu” baakyalira VBS ez’enjawulo mu mawaga agawera okulaba enkyukakyuka mu masomo amakanisa 
zegandiyagadde. Agamu ku makanisa mu India gaasaba okwongeramu eby’okukola n’okwongerayo obudde abaana bwe bamala mu 
VBS. Kulwekyo, twayongeddemu sitenseni enddala bbiri nga mwe muli sitenseni y’obuminsani ne sitenseni ya Baibuli Yusufu mwajjira 
okukyala! Zijja kuba sitenseni nnyangu za kukola era zijja kwongera okunyumirwa n’okuyiga mu VBS n’okukwongera emisomo egiwerako 
okuwanvuya VBS yo.
Okusaba okulala kwali kwa kwongera eby’okukola mu mpapula z’abayizi. Tuli basanyufu okuba nga twongeddemu obulimu 5 obw’enjawulo 
mu kitundu ky’olupapula! Kino kijja kwongera abayizi bo eby’okukola ku kasente akatono ennyo.

Eno VBS yawandikibwa kukolebwa ng’ogoberera enteekateeka 
y’okukyusakyusa sintenseni ssatu buli kiseera. Kino kitegeeza 
nti abayizi obawulamu ebibinja bisatu, ebibinja bino 
nebitambula mu mirimu gya sitenseni ssatu. Buli sitenseni 
etwala eddakiika 20-40 era eddibwaamu emirundi esatu 
okusobozesa buli kibinja okugendako mu sintenseni zonna buli 
lunaku. 
Abayizi bo bagabanyemu ng’ osinziira ku myaka gyabwe nga 
bwe tutera okukola mu mpapula z’abayizi:
• Ekyangu (Ab’emyaka 4-6) 
• Ekya Wakati (Ab’emyaka 7-9)
• Ekikalubo (Ab’emyaka 10-12)
Tugamba nti kozesa eb’emyaka 13 n’okudda waggulu nga 
bakiyambi bo mu VBS. Naye, olupapula lwa “Ekikalubo” lujja 
kunyumira buli mwana omukulu nga kw’otadde n’abantu 
abakulu. Osobola okukuba oluyimba mu kadde k’okukyusa 
sitenseni wasobole okubawo essanyu n’amaanyi ng’abayizi 
bakyusa okuva ku sintenseni emu okudda ku ndala.

Katemba w’ennaku ttaano yono:
1. Wansi w’olusozi: Kkiriza Katonda
2. Okubuuka: Wesige Katonda
3. Okucanga: Weereza Katonda
4. Linda: Suubira mu Katonda
5. Entikko: Weebaze Katonda

Obuzannyo ngeri nungi ey’okwanjula buli ssomo ly’olunaku n’okwanguyiza abayizi okusembeza 
mu bulamu bwabwe ebyo bye basomye. Tukusaba okozese abazannyi bebamu buli lunaku era 
babeere mu byambalo byabwe ssabiiti nnamba. Basobola okukyalira sitenseni okubuuza ku bayizi 
era nebekubya ebifaananyi nabo ng’olunaku bwe lutambula.
Mu katemba w’omwaka guno, akamyu kayiga omuzannyo gw’oku balaafu  gwe bayita “skiing” 
ate nga engabi yemutendesi. Ekigendererwa kyabwe kya kugenda mpaka ku ntikko y’olusozi era 
bazannyire eyo, naye akamyu kalina okutandikira wansi w’olusozi kagende nga kayiga mpolampola 
omuzannyo guno. Mu buli katemba, akamyu kalina okuyiga essomo nga abaana lyebali mukuyiga. 
Okusinziira nti akamyu kalina okuserera n’okugwa mu buzannyo obumu, kakasa nti olonda 
munnakatemba omuto era ow’amaanyi azannye nga akamyu.

VBS Ennyangu

Katemba

Enkola ya VBS EY’OKWETOLOOLA

Enteekateeka

Bw’oba toyagadde kukozesa nkola ya 
kukyusakyusa , waliwo enkola ey’ekibiina 
eyabulijjo gy’osobola okukozesa mu 
VBS yo. Enkola eno elina omugaso 
ogw’okwokutwala akadde kawanvuko 
singa oba wetaaga VBS empanvu. Wabula, 
yetaaga abasomesa abawera kuba buli 
kibinja kyetaaga munnakatemba azannya 
nga Yusufu n’abasomesa abalina okuyiga 
emirimu egy’enjawulo.

Bw’obeera ne tiimu y’abakozi ennene VBS enyumirannyo buli alimu. 
N’olwekyo, emirimu tugigabanyizzaamu okusobola okuyingiza abantu 
abawera. Bw’oba okozesa enkola ey’okyusakyusa, ojja kwetaaga:
Dayirekita wa VBS 1
Akulembera ennyimba 1 (n’abalala abamuyambako mu mazina)
Omubuulizi w’essomo ekkulu 1
Bannakatemba b’akazannyo 2 (engabi n’akamyu)
Abakulembeze b’obubinja 6, 2 ba buli kibinja ky’emyaka (bano batambula 
n’abayizi ku buli sitenseni) 
Sitenseni:
Sitenseni za Baibuli 2 (omukwasaganya 1, munnakatemba wa Yusufu 1)
Omukwasaganya w’ekibiina 1 (akola ku mpapula z’abayizi)
Omukwasaganya w’eby’emikono 1
Omukwasaganya w’eby’okulya 1
Omukwasaganya w’eby’emizannyo 1
Omukwasaganya w’emirimu 1
1 Missions coordinator

Enteekateeka EY’OKWETOLOOLA
Essaawa y’ekibinja ekiggulawo  (essawa 1 1/2)
Eddakiika 30 Okwewaayo: Kozesa essomoekkulu ely’olunaku
Eddakiika 30 Ennyimba: Kozesa ennyimba z’okusinza ne CD ya VBS
Eddakiika 15 Katemba w’engabi n’akamyu (ayamba okwanjula olunaku 
   kwelugenda okutambulira)
Eddakiika 15 Bayise muki olunaku kye lugenda okutambulirako n’olunyiriri
       lw’olunaku mulyoke mugende mu kibiina

Obudde bw’ekibiina  (essawa 1 1/2)
Eddakiika 15 Omusomesa n’omugenyi (Yusufu) bagabana n’ekibiina (okuva mu
   sintenseni y’olusozi lwa Baibuli)
Eddakiika 15 Mukole obulimu bw’ekibiina ne Yusufu (okuva mu sintenseni
   y’olusozi lwa Baibuli)
Eddakiika 45 Empapula z’abayizi (okuva mu sintensi y’amuzannyo gw’oku 
   balaafu)
Eddakiika 15 Okukuba akalulu (okuva mu sintensi y’amuzannyo gw’oku balaafu )

Essawa y’eby’okulya/Kunywa caayi (eddakiika 30) 
   (okuva mu sitenseni ya woteeri ey’oku ntikko)

Obudde bw’ekibiina  (essawa 1 1/2)
Eddakiika 20 Yiga ebikwata ku buminsani (okuva mu sitenseni y’olugendo
   lw’obuminsani)
Eddakiika 30 Emirimu gy’obuminsani (okuva mu sitenseni y’olugendo
   lw’obuminsani)
Eddakiika 40 Essaawa y’eby’emikono by’akayumba (okuva mu sitenseni 
   y’eby’emikono)

Essawa y’ebyemizannyo (Eddakiika 30) (okuva mu sitenseni y’eby’emizannyo ebinnyogoze)

Essaawa y’ekibinja ekiggalawo (Eddakiika 30)
Eddakiika 15 Ennyimba
Eddakiika 15 Okuyita mu bibadde mu lunaku n’ebirango by’enkya

Enteekateeka eya bulijjo 

AbakoziEnkola y’ekibiina 
eya bulijjo

Sitenseni z’okwetoloola
(eddakiika 20-40 buli emu)

Eng’endo z’obuminsani 
(eddakiika 20-40)

Eng’endo z’obuminsani 
(eddakiika 20-40)

Eby’emizannyo ebinnyogoze 
(eddakiika 20-40)

Essaawa y’ekibinja ekiggulawo (eddakiika 45)
(essaawa 3-5)

(essaawa 6)

• Ennyimba
• Katemba (Ngabi ne Kamyu)
• Eky’okuyiga Ekikulu

• Ennyimba
• Ebirango n’okuggalawo

Essaawa y’ekibinja ekiggalawo 
(eddakiika 15)

Mu sitenseni eno, tuyise Yusufu ajje akyalire VBS yo! Funa 
omu ku bakulembeze ayambale nga Yusufu okuva mu Misiri, 
era abeere nga abuuza abayizi n’okubanyumiza olugero 
olukwata ku bulamu bwe buli lunaku. Yusufu  bw’amaliriza, 
omusomesa amwebaze, ayogoreyo obugambo obutonotono 
amale akulembere abaana mu mulimu.
Obudde bwo bwe buggwayo, abaana bakulembere mu kukuba 
akalulu. Timba ekipande ky’akalulu ku kisenge. Yanjula ensonga ebbiri ez’olunaku era onnyonnyole 
ensonga zino nga tolaga eriwa entuufu oba enkyamu. Leka abayizi belowooleze era bakube akalulu. 
Basobola okussa omukono ku kipande ekiri ku kisenge oba kasitiika.

Yanjula omutwe gw’omusomo n’olunyiriri lw’olunaku. Gaba empapula z’abayizi era obayambe 
okuzitegeera. Buli lupapula luliko obulimo butaano obw’okunyumirwa!
Mu maaso g’olupapula kuliko obukunizo bubiri. Ku z’abaana abakulu kuliko akazannyo ak’okuzannya 
n’omuntu omulala. Leka abaana balonde ow’okuzannya naye era bazannye. Ekiddako, kuzuula bigambo. 
Ku baana abato waliwo ebintu 10 ebikwekeddwa mu kifaananyi kya Yusufu. Bwe bamala 
okuzuula ebintu bino, bagambe ekifaananyi bakisiige. 
Ekiddako, kubikkula olupapula okukola kyetuyita “maze”. Bwebamaliriza okuyita 
mu maze, bagisiige okufunamu ekikomo ekirungi eky’okutwala awaka. Ekisembayo, 
olupapula luzinge era olusibe nga bwe tukulaze osobole okwongera okunyweza 
olunyiriri lw’okujjukira!

Mu sintenseni eno, abayizi bajja kunyumirwa okukola eby’emikono okubajjukiza essomo n’okufuna 
ekinyuma kye batwala awaka. Engeri z’okukola eby’emikono kweziri ku mukutu gwaffe ne mu katabo 
kabyo. Bw’oba osobola okwokyamu olupapula okuwa buli mwana, awo mujja kukola eby’emikono!

Musobola okujjula eby’okulya, caayi oba eky’emisana nga bulijjo. Ebirowoozo byaffe ebikwata ku 
by’okulya birungi okulya ate nga bisobola okuvamu eky’okukola n’abayizi bo. Bulyomu mu VBS ajja 
kunyumirwa okukola ekkooti ya Yusufu eya langi enyingi okuva mu migaati ate nga tekitwala ssente 
nyingi. Kyusakyusa ebyetaagisa nga okozesa eby’okufumbisa ebikuli okumpi mulyoke munyumirwe 
enfumba y’eby’okulya bino.

Okuzannya kikulu mu bulamu bw’omwana n’olwekyo okussa eby’emizannyo mu VBS ky’amakulu. 
Londako omuzannyo gumu oba ebiri mugizannye. Mukozese balaafu buli awasoboka osobole okuwa 
VBS yo obunnyogovu. Munyumirwe!

Olusozi lwa Baibuli

Ekibiina Ky’okuseerera

Eby’emikono by’akayumba

Wooteri y’oku Ntikko

Eby’emizannyo Ebinnyogoze

Sitenseni Z’okwetoloolaSitenseni Z’okwetoloola

Tukwanjulira enteekateeka empya, “VBS Etaliiko Nsalo” ekkanisa yo mw’esobola okwetaba okuyamba 
abaana mu mawanga amalala okufuna VBS. Tulina essanyu okukuleetera sitenseni y’obuminsani 
abayizi bo mwe basobola okuyiga ebifa ku ggwanga eddala nga bwe beenyigira mu kuleetawo 
enkyukakyuka. Tukoze obutabo bubiri obukwata ku mulimu guno, buli kamu 
nga kakwata ku ludda lumu olw’ensi. Abayizi bo bayinza okuteeberezaamu 
nti batambula okugenda ku ludda luli olw’ensi okuyiga eby’obuwangwa, 
ennimi, ebyetaago n’okulaba butya VBS bw’eyinza okufaanana. Abaana okuva 
mu Latin America bajja kuba nga bayiga ebikwata ku India ate abava mu 
maserengeta ga Asia bajja kuba nga bayiga ku by’amaserengeta ga America.
Mu ttu ly’omulimu guno mulimu ebifaananyi by’eggwanga eryo, empapula 
z’abayizi eza VBS mu nnimi ez’enjawulo n’ensawo y’okusonda ssente 
z’omulimu guno buli lunaku.
Tuukirira ow’oluganda Kristina Krauss ku 
kristina@losninoscuentan.com okufuna obubaka obukwata ku 
wwa woyinza okuweereza obuyambi buno okwenyigira mu “VBS 
Etaliiko Nsalo”. Tusiima buli buyambi bwonna kuba ebyetaago 
bingi era tetusobola kubimala ffeka.  Osobola okukozesa 
sitenseni eno okututegeeza ku mulimu ogutambula mu 
nzikiriza yo era n’oweereza obuyambi bwo eri ekitebe kyammwe 
okutambuza omulimu ogwo.

Eng’endo Z’obuminsani

Funa enteekateeka enzijuvu eza 
Ssande Sikuuru ne VBS ku bwereere.

Tewali kigaana kuggyamu kopi.
Yee!

Genda mu maaso ofulumye omuwendo gwonna gw’oyagala. 
Osobola n’okubitunda!

Bijja kubeera bya bwereere ku mukutu gwaffe ekiseera kyonna.

VBS

Ssande Sikuuru

Ebikozesebwa EBIPYA 

BULI mwaka

Okusoma Baibuli mu Luwummula

Kuba tutuukirira Kuba tutuukirira 
abaana bangi ku abaana bangi ku 
lwa Kristu bwe lwa Kristu bwe 
tukolera awamu.tukolera awamu.

Kolera buli muyizi 
kaadi y’erinnya okuva 
mu katabi k’omuti.

Kola eby’okutimba 
ebizingulukuka nebiba 
ng’ebitonnya okuva mu 
mpapula obiwanike 
waggulu mu kkanisa.

Timba ebisenge byonna ng’okozesa 
empapula z’ebyemikono enjeru 
oba eza bbululu era otimbe 
obutundutundu bw’omuzira buli 
wamu.

Kozesa bbaaluuni 
eziwera okutimba 
ku mulyango 
gw’ekkanisa 
abaana kibasoboze 
okwefuula nti 
bayingira mu nsi 
ey’ebyewuunyo 
mubiseera 
by’obunnyogovu.

Muyinza okuba nga temulina 
muzira gwa ddala naye osobola 
okukola ebintuntu ebiringa 
ebyovu. Ojja kwetaaga kye tuyita 
“microwave” n’ekitole kya ssabbuuni 
ow’ekika kya “Ivory” (kino ekika 
kyokka kye kikola). Ssabbuuni 
muggye mu kaveera omuteeke mu 
bbakuli egenda mu microwave. 
Bugumya okumala eddakiika bbiri oba ssatu ng’abayizi 
balaba ssabbuuni bw’azimba okufuuka ekire ky’omuzira. 
Kireke kiwole nga abaana tebannatandika kukizannyisa.

Ssabbuuni W’omuzira

Obutundutundu Bw’omuzira 
Obw’ebipapula

Eky’emikono Ky’olusozi

Kola eky’emikono ekiriko 
olusozi, amakubo, emiti 
n’ebilala ekilaga abayizi nga 
bwe batambula okutuuka 
ku ntikko. Wandiika essira 

lya buli lunaku ku bifo eby’enjawulo 
ku kye’emikono kino kisoboze abayizi 
okulaba nga bwe bazze batambula okuva 
enteekateeka lwe yatandika mpaka ku 
nkomerero yayo nga batuuse ku ntikko.

Zinga olupapula emirundi egiwera omale 
osaleko obuntundutundu ebbali waalwo. 
Bw’omala luzingulule okulaba obutundutundu 
bw’omuzira. Kola engeri endala ez’enjawulo 
ozitimbe okwetoloola ekkanisa. Olupapula 
oluwewuka lwe lwangu okukozesa naye 
n’empapula eza bulijjo zisobola okukola.

Tunga obupiira bwa ppamba 
n’akawuzi okukola obuguwa. 
Kati obuguwa “bw’omuzira” 
buno butimbe okwetoloola 
ekkanisa.

EBIROWOOZO EBY’ENNYONGEZAEBIROWOOZO EBY’ENNYONGEZA

Kola ensozi eza wamu 
n’abayizi bo. Buli muyizi 

azinge olupapula okukola 
olusozi. Kozesa ggaamu 

okusiba olupapula 
ng’omaze okuluzinga era 
wansi osaleyo okusobola 

okugolola entobo y’olusozi. 
Awo buli mwana aleete 

olusozi lwe musobole 
okuzigatta. Ensozi 

empanvu muziteekeko 
omuzira ku ntikko.

Kozesa ebirowoozo bino okutimba ekkanisa yo olwa VBS:
Obutundutundu Bw’omuzira Obw’ebipapula
Obuguwa obuliko obutaala obwaka
Bbaaluuni eza bbululu n’enjeru
Ebitambala by’oku mmeeza ebyeru
Ensansa eza bbululu n’ebyeru
Ensozi z’ebipapula ku bisenge
Emikebe egya bbululu omuli obutundutundu bw’omuzira obukoleddwa mu 
“vinyl”
(Obutundutundu bw’omuzira obwa vinyl n’obutundutundu bw’omuzira 
obw’ebipapula mu 3D osobola okubufuna okuva ku Los Niños Cuentan mu 
Mexico ne Guatemala oba funa engeri z’okubukola wano ku mukutu gwaffe 
omale osabe babukukolere mu kitundu kyo.)

Sigala ng’onoonya ku mukutu gwa yintaneti 
ebirowoozo ebilala eby’okunyiriza VBS yo!

Okumeza Obutangalijja ku By’okutimba 
Eby’okutimba byo eby’obudde bw’obunnyogovu biteekeko 
obutangalijja nga eky’okulabirako kino eky’omussajja 
w’omuzira.
Ebyetaagisa: 
• Amazzi
• Ejjiiko 3 eza “borax” mu buli kikopo ky’amazzi

Endagirio:
• Jjuza omukebe n’amazzi agatokota, yiwamu borax omale otabule. Tekirina buzibu singa borax omu atuula ku ntobo y’omukebe.
• Eky’okutimba kisibe ku kkalaamu oba ejjiiko ng’okozesa akawuzi. Eky’okutimba kisse mu mukebe guno ogulimu amazzi ne borax. 
Kakasa nti tekikoona ku mabbali oba ku ntobo y’omukebe.
• Omukebe guteeke ebbali webatagenda kugutawaanya. Mu ssaawa nga bbiri, obutangalijja bujja kutandika okumera ku ky’okutimba. 
Kirekeemu essaawa endala eziwera oba okisuzeemu okusobozesa obutangalijja obulala okumera. Akaseera bwe katuuka, kiggyemu 
okiteeke ku kagoye kikale okumala essaawa ng’emu.
• Leeta zino giraasi ezigezza olage abayizi obutangalijja!

Ssaawo ekifo abaana 
webagenda okwekubiza 
ebifaananyi.

Ensulo yo ey’ebikozesebwa mu 

busumba bw’abaana

www.ChildrenAreImportant.com

Ebikozesebwa byaffe bya bwereere 
okufuna, okukuba ku mpapula, okukozesa, 
n’okusaasaanya eri amakanisa n’obusumba 
bwonna nga tewetisse buvunaanyizibwa. 

Kuba tutuukirira abaana bangi 
kulwa Kristu bwe tukolera awamu!

Tewali kigaana kuggyamu kopi. Yee!Genda mu maaso ofulumye omuwendo gwonna gw’oyagala. Osobola n’okubitunda!Bijja kubeera bya bwereere ku mukutu gwaffe ekiseera kyonna.

Olunyiriri lwa Baibuli
“Era awatali kukkiriza tekiyinzika kusanyusa

Katonda, kubanga buli ajja eri Katonda
kimugwanira okukkiriza nga Katonda waali,

era nga ye mugabi w'empeera eri abo 
abamunoonya.” Abaebbulaniya 11:6  

Mutandike ne Ngabi wamu ne Kamyu nga bakutte eby’okuzzanyisa by’oku muzira bye bayita “skis” nga bambuka eri 
“akaserengeto akasookerwako” nga kano ke kasinga obwangu. Bagende nga bogerezeganya ku ntegeka za ssabbiiti 
eggya. Kamyu alowooza nti olwa leero bajja kutambula mpaka ku ntikko y’olusozi awo bamale baserengete nga bali ku 
by’okuzannyisa byabwe. Ngabi alina okunnyonyola Kamyu nti bajja kuntandika n’akaserengeto akasookerwako. Akamyu 
kajja buzabuzibwa. Kajja kubuuza lwaki mukifo ky’okutambuza ebigere okwambuka waggulu ku lusozi, lwaki tebakozesa 
byakuzannyisa byabwe okwambuka yo? Ngabi ajja kumunnyonnyola nti okusobola okwambuka waggulu olina kusookera 
wansi era oyige ng’ebintu bikyali byangu. Mu kusooka Kamyu ajja kuba nga tamanyi nakwambala bya kuzannyisa bye. 
Elementi ajja ku gyambala ku kigere n’ekimu ku bigatto akisse ku mutwe. Ajja kwagala okuseerera kyennyumannyuma, 
ebintu bimusobeko. Ngabi ajja kusigala nga mukwatampola era amuyigirize okuseerera obulungi. Kamyu ajja kuba atya nti 
omuzannyo guno muzibu nnyo era tali guyiga okusobola okutuuka ku ntikko y’olusozi. Atya nti ayinza okugwa, okutomera 
omuti oba okulemererwa okusiba amalirize ng’agudde okuva waggulu ku lusozi! Ngabi ajja kumugumya nti bw’anasigala 
ng’adding’ana by’amuyigirizza ajja kufuuka mukugu era lunaku lumu alituuka ku ntikko. Ngabi amugamba nti, “Neesiga 
era okole kye nkugamba, lunaku lumu ojja kutuuka mpaka ku ntikko.” Kamyu bwe yesiga Ngabi era n’awuliriza endagiriro 
z’amuwa, bagenda baseerera mpolampola mpaka nga batuuuse wansi. Kati bave ku siteegi.

Olunaku 1: Akaserengeto AkasookerwakoOlunaku 1: Akaserengeto Akasookerwako

Essomo Ekkulu: kkiriza katondaEssomo Ekkulu: kkiriza katonda
Ssabbiti eno tugenda kulinnya olusozi lw’omwoyo. Katonda alina 
olugendo lwo olutaliiko kkomo bw’oba oli mwetegefu okulinnya 
naffe.
Mu nkambi ya wansi okulinnya kwaffe wekutandikira. Nga 
tukyali wano bwe tutunula waggulu tulaba olusozi nga muziziko 
gw’amaanyi oguyinza okutulemesa okutuuka ku ntikko. Nga 
tetunnatandika kulinnya tuloota nga bwe tuyinza okuwulira nga 
tutuuse waggulu ddala!
Katonda yasalawo okukozesa abantu okukola ebintu 
ebyewuunyisa. Katonda ayinza n’okukowoola abatamumanyi nga 
bwe yayogera ne Pawulo mu kkubo eridda e Ddamasiko. Nga tannaba kufuuka mu Kulistaayo, Pawulo yali 
ayigganya ekkanisa!
Mu VB Seno tulina essanyu lingi okuba n’omugenyi owekitiibwa. Yali mukulembeze w’amaanyi mu Misiri ayitibwa Yusufu! 

Leero akyalidde VBS yaffe okutubuulira ebirooto ebinene Katonda bye yamuwa nga wa myaka 17. 
Tulina essuubi ly’okukozesebwa Katonda ebintu eby’amaanyi. Twagala nnyo okulooto ebinene. 

Naye nga tukyali mu nkambi ya wansi w’olusozi, tuba tukyali ku ddaala lya ssuubi 
lyokka. Tuyinza okufuuka abantu ab’amaanyi mu bwakabaka bwa Katonda nga 

Enkambi ya Wansi / / Ebirooto bya Yusufu bivumirirwa
kkiriza katondakkiriza katonda11

Olubereberye 37:2-11

Ensonga Enkulu
Kkiriza Katonda

Yusufu oba tuyinza okuleeta emitawaana mu bulamu bwaffe 
netumaliriza nga tugudde okuva waggulu ku lusozi. Ebyonoono 
biyinza okutulemesa okulinnya olusozi naddala ebyonoono 
ebyekusifu ng’okwekuluntaza n’okweyagaliza fekka. Olugenda 
lw’omwoyo olw’okulinnya olusozi lujja kuleeta obulumi n’entuuyo 
nga tetunnaba kutuuka ku ntikko y’ebirooto byaffe. Tulina 
kutandikira Yusufu weyatandikira; okukkiririza mu Katonda.
Katonda akuyise. Yakuyita ng’akozesa erinnya lyo era alina 
entegeka ennene eri obulamu bwo. Onaamukkiririzaamu? 
Onakkiriza nti Katonda alina ekintu eky’enjawulo ky’ayagala 
omukolere nga tofudde ku mbeera yo? Bwe kiba kye kyo, awo oli 
mwetegefu okutwegattako mu nkambi yaffe. Olusozi lw’omwoyo 
lwe tugenda okulinnya ddala lugendo olutaliiko kkomo!

Sitenseni Z’okwetoloola
Wooteri Wooteri 
y’oku Ntikko   y’oku Ntikko   Olunaku 1

Ebyetaagisa:
1. Toosi y’omugaati eya buli 
muyizi
2. Mayoneezi
3. Tomato soosi
4. Omuzigo 
ogwekutte
5. Ennyama ensale
Ebilala: Enva 
endiirwa nga 
ennyanya, 
kaamulali, nakati.

Endagiriro:
1.  Abayizi bamenye oba balume toosi yabwe ey’omugaati efaanane 
ng’ekkooti.
2. Abayizi basiige mayoneezi ku mugaati bamale basseeko tomato soosi 
oba omuzigo okukola obukuubo bw’ekkooti.

Wano tukuwa engeri bbiri ez’okulya ekkooti ya Yusufu ennungi.

Ebyetaagisa:
1. Bisikwiti
2. “Cereal” owa 
langi ez’enjawulo 
(mumenyemenyemu 
obutundutundu)
3. Ayisingi suga owa langi yonna

Endagiriro:
1. Kola bisikwiti omusiigeko ayisingi suga. 
Bisikwiti mumenye okukola emikono 
gy’ekkooti. Abaana bagambe basaasaanye cereal 
owa langi ez’enjawulo ku kkooti okugitonatona. 
2. Basobola okusaasaanya kintambule oba 
bayinza okusalawo okukola obukuubo obwa 
langi ez’enjawulo.

Ekirowoozo ekirala

YusufuYusufu
Mbalamusizza!
Erinnya lyange nze Yusufu. Nsanyuse nnyo okuba nammwe mu VBS eno. Nja kusooka mbabuulire ebitono ebinkwatako. 
Katonda yankowoola era nenfuuka omuntu ow’amaanyi. Nva mu Kanani, eyafuuka Israeri. Nafuuka omukulembeze wa Misiri 
ensi embalagavu. Abantu emigigi bazze bawulira ebinkwatako. 
Njagala kubawa bujulizi bwange. Katonda teyampa bumanyifu mu ngeri gye nnali nsuubira era kyanneewuunyisa nnyo. 
Kandabe, nga nkyali mulenzi muto…
Nzijukira okuzannyira mu luggya ne baganda bange. Nzijukira okulunda endiga ku ttale, omuddo ogwa kiragala, endiga za 
langi enjeru ne kitaka era n’okuzitunuulira nga zirya butaala.
Nalina baganda bange 11 naye tewali yali anjagala. Kino kyali lwa kuba kitaffe, Yakobo (oluusi ayitibwa Isiraeri) yali nze 
gw’asinga okwagala era kino yakikakasa bwe yampa ekkooti eya langi ennyingi. Nayagalanga nnyo okwambala ekkooti yange 
eno yadde kiyinza okuba kyali kiyisa bubi baganda bange.
Bwe nnaweza emyaka 17, Katonda yatandika okumpa ebirooto eby’enjawulo. Nakimanya nti Katonda yalina okukowoola 
okw’enjawulo eri obulamu bwange. Bameka kummwe abafuna okukowoolwa okw’enjawulo mu bulamu?
Lumu naloota nga ndi mu nnimiro ne baganda bange, omuganda gwange ogw’eng’aano negusituka neguyimirira wabula egya 
baganda bange negivunnama gye guli.
Olwaddako, naloota ng’emmunyeenye 11 n’omusana nga bivunnamira emmunyeenye yange. Baganda bange baayongera 
okunkyawa olw’ebirooto bino! Bwe nabuulira taata ne baganda bange ku birooto bino, kitaange yankambuwalira. Nawulira 
bubi nga kitange ankambuwalidde.
Yadde nalina ebirooto eby’okufuuka omuntu ow’amaanyi, nali nkyali mu lunzi wa ndiga, omulimu ogunyoomebwa. Tewali yali 
amanyi nti nze ani. Mukifo ky’okulinnya olusozi, nawulira nga akkirira okuva waggulu nga nzira wansi.
Mu kusooka, Katonda yampa ebirooto n’ang’amba nti lunaku lumu ndifuuka ow’enjawula. Naye, obulamu bwange bwali 
busigadde kye kimu. Nali muvubuka omulunzi eyali tamanyikiddwa.

Olusozi lwa BaibuliOlusozi lwa Baibuli

Yusufu, tukwebaza okutukyalira mu VBS yaffe!
Yusufu, kiyinza okuba nga wafuna okuyitibwa okuva eri Katonda naye ate embeera gye walimu netakyuka. Naye, Katonda 
bw’atyo bw’akola. Katonda bw’aba agenda okutukozesa okukola ebintu ebinene, tulina okusooka okumukkiriza nga tetufudde 
ku mbeera yaffe. Ne bwe kiba kirabika ng’abatalina wetulaga, oba nga tudda mabega, tulina okukkiriza Katonda n’okukowoola 
kw’aba aleese mu bulamu bwaffe.
Yusufu, wakkiriza Katonda, yadde taata wo yakukambuwalira olw’okubuulira baganda bo ebirooto byo.
Tulina okweggyako amaaso. Amaaso tulina kugassa ku Katonda. Abaana, munakkiriza Katonda nemutafa ku mbeera gye 
mulimu nga Yusufu bwe yakola?

Omusomesa:Omusomesa:

Ebirooto bya Yusufu bivumirirwa
(Olubereberye 37:2-11)

1414
www.ChildrenAreImportant.com – Ebikozesebwa mu busumba bw’abaana, amasomo ga Ssande Sikuuru n’Okusoma Baibuli mu Luwummula (VBS) eby’amakanisa n’abasomesa.



Eby’okukola:Eby’okukola:

Nga tonnatandika 
VBS leero, kulembera 
abasomesa bo 
mu kusaba, nabo 
obagambe basse 
ebirooto byabwe mu 
kasanduuko k’ebirooto.

Ennyongeza:Ennyongeza:

Abaana bagambe baagalamire wansi ng’abali mu muddo ogw’emirembe nga 
batunuulidde emmunyeenye.  Okukifuula ekinyuma, timba emmunyeenye ezaaka 
waggulu mu kibiina kyo omale ozikize ettaala abaana basobole okulaba eky’enjawulo. 
(Bw’oba olina VBS ey’ekiro, abaana basobola okugalamira ebweru nebatunuulira 
emmunyenye eza ddala.) Nga bagalamidde, bagambe baloote ku bintu ebinene Katonda 
by’asobola okukola mu bulamu bwabwe.
Tegeka akasanduuko k’ebiroto 
ng’ekibiina tekinnatandika. Buli 
muyizi musabe awandiike ekirooto 
ky’alina ku kapapula amale akasuule 
mu kasanduuko.

Okukuba akaluluOkukuba akalulu

A. Yusufu yakola bulungi okubuulira ab’ekika kye ku birooto bye basobole 
okutendereza Katonda nga bimaze okutuukirira.
B. Yusufu yandibadde asirika kuba yali akimanyi nti ebirooto bye bijja kuyisa bubi 
ab’ekika kye.

Abaana bakung’aanyize ku kipande ky’okukuba akalulu era oyanjule ekibuuzo 
n’eby’okusalawo ebisoboka. Buli mwana ajja kussa omukono ku kipande mu kifo 
ky’ekibinja ky’emyaka gye, era akube akalulu kwekyo ky’asazeewo. Osobola okukozesa 
sitiika mu kalulu kano bw’oba oyagadde. Gezaako abaana obutabalaga nnyanukula 
ntuufu.

Eby’emizannyo Eby’emizannyo 
EbinnyogozeEbinnyogoze

1.  Okuyisa akatundu ka balaafu.
Abaana bagambe bayimirire oba batuule mu nkulungo nga wakati wabwe 
waliwo akabanga ak’okugaziya emikono. Mutandike okuyisa balaafu 
ng’oluyimba lutandise. Oluyimba bwe lukoma, ab’akakutte balaafu aba alina 

okuva mu kazannyo. Kino mukikole mpaka nga 
balaafu asaanuuse oba nga wasigaddewo omuzannyi omu. Ekigendererwa ky’omuzannyo 
guno kya kuba nga siggwe akutte balaafu ng’oluyimba lukomye.

2.  Amazina g’okunnyogoga
Kuba endongo eyanguwa era abaana bazine nga bwe baagala mpaka ng’oluyimba 
luweddeyo. Awo lekaana nti, “munnyogoge!” Abaana balina okuyimirira mbagirawo 
nga tebenyenya mpaka ng’ozzizzaako oluyimba. Abaana ba ddembe okucamuka nga 
banyumirwa. Abalenzi nabo balina okuzina.

Eby’emikono Eby’emikono 
By’akayumbaBy’akayumba

1. Sala olupapula lw’eky’emikono ng’ogoberera – omutwe, omusingi 
gw’ekkooti, ekkooti w’ekoma, ebibatu, n’ebigere. Bw’oba oyagala 
kozesa ekintu ekirala ekikaluba okukola ebibatu n’ebigere.
2. Salasala obupapula bwa kaabuyonjo nga buwanvu okwenkana 
ekkooti ya Yusufu.
3. Buli mwana muwe omutwe 1, omusingi gw’ekkooti 1, ekkooti 
w’ekoma 1, ebibatu 2, ebigere 2, obupapula bwa kaabuyonjo 2, ne 
ribbon 1.

Yusufu n’ekkooti ye eya langi ennyingi
Olunaku  1

Ekibiina Ekibiina 
Ky’okuseereraKy’okuseerera
Empapula z’obulimu bw’abayiziEmpapula z’obulimu bw’abayizi

A

B

C

1 2 3

4. Kozesa gaamu okusiba obupapula 
bwa kaabuyonjo ku musingi 
gw’ekkooti. Kozesa ggaamu mutono 
bisobole okukala amangu.
5. Kati kwata olupapula lw’ekkooti 
w’ekoma olusibe ku ngulu 
kw’obupapula bwa kaabuyonjo, okwongera okulaga 
ekkooti bw’efaanana. Salako obupapula bwonna obuba 
bususse ku buwanvu bw’ekkooti.
6. Siiga omutwe langi omale ogusibe ku kkooti.
7. Ebibatu n’ebigere nabyo bisibe ku kkooti.
8. Eky’emikono bwe kimala okukala, kisibeeko magineti.

Zzanya omuzannyo guno nga “ekyombo ekirwanyi” nga buli kaseera 
obuuza, “Osobola okulaba Katonda ng’atambula mu bulamu bwange?” 
Buli muzannyo guzannyibwa abazannyi 2 nga buli omu akozesa 
obukuubo bubiri ku lupapula lwe. Mu kakuubo akamu, omuzannyi 
ategekamu ebyombo bye era n’awandiika ebyasi ebivudde eri omulabe. 
Mu kakuubo akokubiri, awandiikamu ebyasi 
ebibye by’akubye. Kozesa ekkalaamu okube; 
ekyombo 1 ekirina obuwanvu bw’obusanduuko 
5, 1 eky’obusanduuko 4, 2 eby’obusanduuko 3, 
2 eby’obusanduuko 2, ne 1 eky’akasanduuko 
1. Awo mutandike okuzannya. Asooka 
okulaba entambula ya Katonda mu “byombo” 
by’omulabe we y’aba awangudde.

EnnyanukulaEnnyanukula

Gaba empapula z’obulimu. Mukole obukunizo. Olupapula luzinge nga ekikomo naye 
olunyiriri lw’okujjukira lusigale nga lulabika. Bw’omala lusibe ku mukono gw’omwana 
nga bwe tukulaze. Awo bajja kuba basobola okutwala eky’okuyiga awaka!

1b1b

 “ Era awatali kukkiriza tekiyinzika kusanyusa
Katonda, kubanga buli ajja eri Katonda

kimugwanira okukkiriza nga Katonda waali,
era nga ye mugabi w'empeera eri abo 
abamunoonya.” Abaebbulaniya 11:6  

Kkiriza KatondaKkiriza Katonda

Olunyiriri lwa Baibuli
 “Weesigenga Mukama n'omutima gwo 

gwonna. So teweesigamanga ku kutegeera 
kwo ggwe. Mwatulenga mu makubo go 

gonna, Naye anaaluŋŋamyanga olugendo 
lwo.”  Engero  3:5-6

Leero Kamyu ayiga nga bwe babuuka mu muzannyo guno. Ngabi ne Kamyu batandikira ku kaserengeto akazibuzibu. 
Ngabi agamba Kamyu nga bwe yabadde omusuffu mu kuseerera olunaku lwa jjo. Yayize okukyuka, okwongeramu endiima, 
n’okusiba ng’ayambadde ebigatto. Kamyu ajja kulowooza nti kati afuuse mukugu, nti takyetaaga Ngabi kumulagirira. Ngabi 
ajja kusooka kumulaga nga bwe babuuka nga tebannaba kugezaako okubuuka okwa ddala. Alina okusooka okusindika 
omubiri gwe mu maaso alyoke awete amaviivi ge. Bw’aba abuuka, alina okugolola amagulu ge era agaziye emikono gye. 
Ngabi buli lw’agamba Kamyu eky’okukola, Kamyu akola kilala. Bw’akola ky’amugambye, alaba Ngabi atunudde bbali 
ng’addamu okukola ebifu. Bwe batuuka ku kubuuka okwa ddala, Kamyu amaliriza agudde wansi mu muzira. Bw’agezaako 
ogwokubiri, era addamu n’agwa. Ngabi asigala amujjukiza kiki eky’okukola. Kamyu agamba nti, “Oli mutuufu. Netaaga 
okukuwuliriza n’okuba omugumu nti omanyi eky’okukola.” Kamyu akola nga bwe bamugambye ku lubuuka oluddako era 
n’aluwunzika bulungi nga tagudde. Kamyu ajja kugamba nti, “Ekyo kibadde kya njawulo! Mbadde simanyi nti kinaakola, 
naye kikoze. Wabula nina bingi eby’okuyiga nga sinnaba kugezaako kutuuka ku ntikko.” Awo baseerere mpaka wansi. Kati 
bave ku siteegi.

Olunaku 2: OkubuukaOlunaku 2: Okubuuka

Essomo Ekkulu: weesige katondaEssomo Ekkulu: weesige katonda
Mu kulinnya olusozi okwa ssabbiiti eno, nga tuvudde ku Nkambi 
ya Wansi, tugenda kutuuka ku Nkambi ya Akagga Akannyogoze. 
Mu lugendo lwaffe olw’omwoyo, tukulembeze okussa obwesige mu 
Katonda.
Twagala nnyo okwekkiririzaamu. Tutera okwagala okulinnya 
okutuuka ku biluubirirwa byaffe fekka. Naye, eno si ntegeka ya 
Katonda. Eri Katonda, okwambuka waggulu olina kusooka kudda 
wansi. Leero tujja kwongera okuwulira olugero lwa Yusufu. Yalina 
entegeka ennene naye ekintu ekya sooka okubaawo kwali kudda 
mabega! Mukifo ky’okulinnya ku bukulembeze, baganda be 
balyoke bamuvunnamire, yatundibwa mu buddu!
Tusuubira nti bwe tutambuliza obulamu bwaffe mu Kristu, obulamu bujja kwanguwa. Tusuubira nti kasita tufuna ekirooto 
eky’enjawulo okuva ewa Katonda, n’okukowoolwa eri obulamu bwaffe, ebintu bijja kutereera. Tutandikirawo okulaba nga 

tuli ku siteegi, ku mirimu gya Katonda, nga batukuzizza, oba ng’emikwano gyaffe gyeyongedde. Naye, 
ebintu bino bwe bitatuukawo twewuunya nnyo!

Katondo akufaako n’okusinga ekyo ky’osuubira. Amanyi ky’ojja okwetaaga ng’otuuseyo 
era entegekaaye yakukuyigiriza bintu ebyo. Katonda tayagala kukussa mu kifo 

Enkambi Y’akagga Akannyogoze /  / Yusufu abonyaabonyezebwa 
weesige katondaweesige katonda22

1717

Olubereberye  37:12-35

Ensonga Enkulu

Weesige Katonda

eky’amaanyi nga tonnatuuka kukibeeramu. Ayagala kukutendeka era akulabirire osobole okuba 
ng’oli mwetegefu ng’oktuuseemu!
Olunyiriri olukulu eno ssabbiiti luva mu Matayo 10:39: “Alaba obulamu bwe alibubuza; abuza 
obulamu bwe ku lwange alibulaba.”
Kitiisa okuta obulamu bwo n’obulekera Katonda okubufuga. Bw’okwasa Katonda obulamu bwo, 
ajja kukola eky’enjawulo. Oyinza okuwulira ng’adda emabega nga Yusufu. Katonda asobola 
okutuukiriza ebirooto ebinene mu bulamu bwo singa omwesiga.
Essaala y’obulokozi:
Mukama Katonda, leero nkukwasizza obulamu bwange. Mbutadde 
mu ngalo zo. Leero nsazeewo okukwesiga n’obulamu bwange 
yadde mpulira nga adda emabega. Kati nkitegedde nti okwambuka 
olusozi olussi nina kumala kudda wansi. Webale kutwala bulamu 
bwange. Nkutaddemu obwesige.

Sitenseni Z’okwetoloola Sitenseni Z’okwetoloola 

Wooteri Wooteri 
y’oku Ntikko  y’oku Ntikko  Olunaku  2

Ebyetaagisa:
1. “Chips” ennetoloovu eziringa empeta, 2 oba 3 buli muyizi
2. Ebijanjaalo ebiddugavu ebisiike, nga mulimu supu mutono nnyo okukola nga 
ggaamu
3. Kuuki 1 eyefaananyiriza ekisolo buli mwana, etuumiddwa, “Yusufu”.

Endagiriro:
1. Abaana bannyike empeta zino mu ggaamu w’ebijanjaalo bamale empeta 
bazikwasize wamu okukola oluzzi. 
2. Omuyizi atuume kuuki ye, “Yusufu” amale agisuule mu luzzi.

Leero katukole oluzzi tumale tusuulemu Yusufu.

YusufuYusufu
Mbalamusizza!
Nze Yusufu era ndi musanyufu okudda mu VBS yammwe leero. Nabagamba nti nafuuka omuntu ow’amaanyi. Nafuuka 
muwabuzi wa Misiri abeera nga Katikkiro. Eri baali bampita Zafenasipaneya naye musobola okumpita Yusufu. (Olubereberye 
41:45)
Neewuunya nnyo okuba nti bwe nnali ow’emyaka 17, Katonda yansuubiza ebintu ebinene naye ate obulamu bwange 
nebwonooneka! Katonda teyanninnyisa madaala nga bwe nnali nsuubira.
Kandabe, edda nga nkyali mwana muto…
Nzijukira bulungi ebirooto Katonda bye yampa. Byali bya ddala nnyo, nga biringa ebituukawo. Naye, bwe nnamala okubuulira 
eb’ekika kyange ku birooto bino, baganda bange bankyawa nnyo. Baali baagala kunzigyawo.
Lunaku lumu bwe nnagenda mu nnimiro okusisinkana baganda bange, bankwata nebansuula mu luzzi olwali olukalu. 
Sikakasa, naye ndowooza baganda bange baali baagala kunzita kw’olwo! Baalaba abasuubuzi abaali bagenda e Misiri. Banzigya 
mu luzzi nebantunda ng’omuddu! Nali sisobola kukikkiriza nti basobola okukola muganda wabwe ekintu ng’ekyo!
Baagamba kitaffe nti nnali nfudde era nebamulaga ekkooti yange eya langi ennyingi ng’eriko omusaayi. N’olwekyo taata wange 
teyannoonya nga bwe yandibadde akola.
Nali bubi nnyo ng’omuddu nga sirina wa kika oba omuntu yenna anjagala. Nali sisobola kwogera lulimi lwa Misiri era nnali 
sirina ngeri ya kutoloka.
Muntandikwa Katonda yampa ebirroto n’ang’amba nti ndibeera omuntu ow’amaanyi. Naye kati embeera yange yali mbi 
n’okusinga kweyo gye nnali mbaddemu. Nnali muddu mu ggwanga lye ssimanyi era nnali sikyamanyi nti nze ani.

Olusozi lwa Baibuli  Olusozi lwa Baibuli  

Yusufu, tweyanzizza okuddamu n’otukyalira mu VBS yaffe.
Yusufu, kyali kikalubo nnyo okuba nga wafuna okukowoolwa kuva eri Katonda ate embeera yo nekomekkerera nga 
yeyongedde okwonooneka!
Naye, Katonda bw’atyo bw’akola. Katonda bw’aba agenda okutukozesa okukola ebintu ebinene, tulina okumwesiga ng’ebintu 
bikalubye. Katonda ajja kuleeta emitawaana mingi mu bulamu bwaffe okututendeka. Ne bwe tulaba nga tudda mabega tulina 
okwesiga Katonda n’okukowoola kwe eri obulamu bwaffe.
Yusufu, wassa obwesige mu Katonda yadde wali otundiddwa mu buddu.
Tulina okweggyako amaaso nga tuli mu kaseera akazibu. Amaaso tulina ku gassa ku Katonda. Abaana, munaakwasa Katonda 
obulamu bwammwe?

Omusomesa:Omusomesa:

Yusufu abonyaabonyezebwa 
(Olubereberye 37:12-35)

Eby’okukola:Eby’okukola:

Nga tonnatandika 
VBS leero, kulembera 
abasomesa bo 
mu kusaba, nabo 
obagambe basse 
obupapula bwabwe 
ku musaalaba.

Tegeka omusaalaba ogw’olubaawo omunene oguteeke mu maaso g’ekibiina. Buli muyizi 
mutegekere akapapula akaliko ggaamu. Nga mumaze okwogera ku kwesiga Katonda 
buli mwana mukwase akapapula ke. Abaana bagambe bawandiike ku kapapula kiki 
kyebagenda okukwasa Katonda. Ekikulu era ekisookera ddala kwe kukwasa Katonda 
obulamu bwaffe. Omuyizi bw’aba akwasizza Katonda obulamu bwe leero mugambe 
awandiike “Obulamu bwange” ku kapapula amale akatimbe ku musaalaba.
Bwe baba nga Bakulistaayo bagambe basabe Katonda abalange 
kiki kye balina okumukwasa. Ekyo kye baba bawandiika ku 
kapapula bakateeke ku musaalaba.

Okukuba akaluluOkukuba akalulu

A. Okugwa mu luzzi kyali tekinyuma naye ate okuleka omulimu gwe omubi ogw’okulunda endiga n’agenda mu ggwanga 
eddala kyandimunyumidde nnyo singa yali teyesibye ku kunyiigira baganda be.
B. Yusufu yandibadde ayiga okulwana n’alyoka ayigiriza baganda be essomo era n’akakasa nti tebasobola kumusuula mu 
luzzi.
C. Yusufu yandibadde akitegera nti baganda be baali balina akatego kebamuteze bwe baamukasukira omuguwa 
okumuggya mu luzzi. Yandibadde agaana okuvaayo era neyefiisa.

Abaana bakung’aanyize ku kipande ky’okukuba akalulu era oyanjule ekibuuzo 
n’eby’okusalawo ebisoboka. Buli mwana ajja kussa omukono ku kipande mu kifo 
ky’ekibinja ky’emyaka gye, era akube akalulu kwekyo ky’asazeewo. Osobola okukozesa 
sitiika mu kalulu kano bw’oba oyagadde. Gezaako abaana obutabalaga nnyanukula 
ntuufu.

Eby’emizannyo Eby’emizannyo 
Ebinnyogoze Ebinnyogoze 

1.  Okusaanuusa Balaafu
Mweyawulemu tiimu era buli tiimu esimbe olunyiriri. Buli mukulembeze wa 
tiimu muwe akatundu ka balaafu. Abali mu tiimu bawanyisiganye okukuuta 
balaafu okumusaanuula. Omuzannyi alina okukuuta mpaka ng’engalo ze 

zinnyogoze nnyo awo alyoke awe addako. Tiimu esooka okusaanuula balaafu 
y’eba ewangudde.
2.  Okukasuka emipiira gy’omuzira
Zingazinga obupapula bwa kaabuyonjo oba amawulire okukola emipiira 
gy’omuzira. Abaana bawulemu tiimu bbiri era buli tiimu eyimirire ku 
ludda lwayo. Buli mwana akwate omupiira era akadde k’okutandika 
bwe katuuka batandike okukasuka emipira ku ludda lwa tiimu 
eri. Oluvannyuma lw’eddakiika 1, bayimirize. Tiimu 
eba erina emipiira emitono ku ludda lwayo y’eba 
ewangudde. 2020

Ennyongeza:Ennyongeza:

Ekibiina Ky’okuseerera  Ekibiina Ky’okuseerera  
Empapula z’obulimu bw’abayiziEmpapula z’obulimu bw’abayizi

A B C D E F 
G H I J K L 
M N O P Q 
R S T U V 
W X Y Z

Yusufu agwa mu luzzi (okuteeba 
ebigambo)
Omwana omu alowooze ekigambo era 
awandiike obusale obw’omuwendo 
ogwenkana n’ennukuta eziri mu 
kigambo ekyo. Omuzannyi owokubiri 
agezeeko okuteeba ennukuta esooka. 
Bw’ateeba entuufu, ennukuta 
ewandiikibwe ku kasale kw’egwa. 
Ennukuta bw’eba enfu, ekifaananyi 
ky’omubiri kikubibwe ku lupapula, 
ekitundu kimu ku kimu. (Omubiri 
gulimu omutwe, ekya wakati, amagulu 
2, emikono 2, ebibatu 2, n’ebigere 2.) 
Teeba ekigambo nga Yusufu tannaba 
kugwa mu luzzi.

Eby’emikono Eby’emikono 
By’akayumba  By’akayumba  

Endagiriro:
1. Sala olupapula lw’engeri y’oluzzi. Salira ku bukuubo obukwafu era ozingire ku bukuubo 
bw’obutonnyeze.
2. Oluzzi lusiige.
3. Siba omusingi oguliko olunyiriri ne ggaamu okukola omukebe (oluzzi).
4. Sala Yusufu okuva mu lupapula omusuule mu luzzi.

oluzzi
Olunaku 2

2121

EnnyanukulaEnnyanukula

Gaba empapula z’obulimu. Mukole obukunizo. Olupapula luzinge nga ekikomo 
naye olunyiriri lw’okujjukira lusigale nga lulabika. Bw’omala lusibe ku mukono 
gw’omwana nga bwe tukulaze. Awo bajja kuba basobola okutwala eky’okuyiga 
awaka!

2b2b

 “Weesigenga Mukama n'omutima gwo gwonna. 
So teweesigamanga ku kutegeera kwo ggwe. 

Mwatulenga mu makubo go gonna, Naye 
anaaluŋŋamyanga olugendo lwo.”  Engero  3:5-6

WEESIGE  WEESIGE  KatondaKatonda

Olunyiriri lwa Baibuli
 “Omuntu bw'ampeereza, angobererenga; 

nange gye ndi, eyo omuweereza wange naye 
gy'anaabeeranga: omuntu bw'ampeereza, 

Kitange alimussaamu ekitiibwa.”                  
Yokaana 12:26

Leero Kamyu ayiga kucanga (okuseerera ng’adda ku ddyo ne ku kkono) n’okufuga endiima ye. Bagenda kuzannyira ku 
kaserengeto akazibu era nga k’amaanyi. Kamyu tayagala kucanga kuba alowooza nti tekunyuma ate asuubira nti yakuyiga 
ku lunaku olwasooka. Ayagala kukozesa ndiima basobole okubuuka emirundi mingi. Ngabi amulanga okwesindika ku 
kkono n’okudda ku ddyo. Kamyu bino abikola emirundi ebiri gyokka, n’amala n’asumagira n’agwa. Baddamu nebetegeka, 
Ngabi n’agamba Kamyu amuveeko emabega nga bwe baseerera. Kamyu asalawo okutwala endiima n’ayisa Ngabi. 
Ngabi amukowoola okukendeeza endiima naye tawuliriza. Amaliriza atomedde omuti nga agudde mu muzira. Ngabi 
bw’amutuukako, amuyamba okusituka. Kamyu agamba nti, “Ng’olina ekiteteyi ekirungi. Ndowooza kang’ende nvube 
enfudu,” n’amala n’azirika ng’olulimi lwe luli wabweru. Ngabi amuzza engulu era n’amusangulako omuzira. Kamyu agamba 
yandibadde amuwuliriza. Ngabi aseka n’amugamba nti, “Neesiga era okole kye nkugamba, lunaku lumu ojja kutuuka mpaka 
ku ntikko.” Ngabi asalawo nti baseerere badde wansi bamale baddeyo waggulu bakiddemu mpaka nga Kamyu ayize okufuga 
endiima ye. Kati bave ku siteegi.

Olunaku 3: OkucangaOlunaku 3: Okucanga

Essomo Ekkulu: weereza katondaEssomo Ekkulu: weereza katonda
Tukwanirizza buto mu VBS ya “Olugendo Olutaliiko Kkomo”! 
tulina essanyu okuba nawe mu kulinnya olusozi olw’omwoyo 
okusobola okutuuka ku ntegeka ENNENE Katonda z’alina eri 
obulamu bwaffe. Ffenna tukimanyi nti Katonda atwagala era 
ayagala kukola eky’enjawulo mu bulamu bwaffe n’olw’ekyo tulinnya 
olusozi luno tusobole okukituukako. Kino kiyinza okuleeta 
obulumi, entuuyo n’amaziga naye kijja kuba kigwana. Tugenze 
tuyiga nti waliwo eky’enjawulo ku lusozi luno. Okululinnya 
tekuli nga bwe twali tusuubira. Tuli ng’abakkirira mu kifo 
ky’okwambuka!
Twasisinkanye Yusufu ssabbiiti eno era n’agabana naffe engeri obulamu bwe bwe bwa tambula mu ngeri 
gye yali tasuubira. Yusufu bwe yafuna ebirooto ebiraga nti buli omu alimuvunnamira, yalowooza nti Katonda ajja kukola 
ebyewuunyisa mu bulamu bwe. Naye ate, yakomekkerera abonaabona ng’atundiddwa mu buddu!
Leero tugenda kuyiga ku kiki ekyatuukawo. Mu kifo ky’okuggwaamu amaanyi, Yusufu yasalawo okuweereza mu ngeri 
ennungi okusinzira ku weyali. Yali asobola okusalawo obutakola kintu kyonna nga bw’alinda Katonda okumununula, naye 
yasalawo okuba omuddu omulungi. Katonda ayagala ggwe nange tukole kye kimu. 

Enkambi Y’embaawo  / /Yusufu aweereza mu nnyumba ya Potifali 
weereza katondaweereza katonda33 Olubereberye 

37:36, 39:1-6

Ensonga Enkulu

Weereza Katonda

Bwe tuyitibwa okukola ebintu ebinene, tulina kutandika nga tuweereza mu bintu ebitono. Tulina 
okukwata olweyo tutandike okwera. Situka oweereze wonna mu kkanisa. Weereza Katonda wonna, 
ssaawa yonna, mu kintu kyonna. Beera n’okukkiriza era toggwaamu maanyi. Kino si kyangu!
Kikaluba nnyo okukola ebintu ebitono nga tumanyi nti Katonda alina entegeka ennene gye tuli naye 
eno y’engeri y’okutuukayo. Mu bwakabaka bwa Katonda, ekkubo erigenda waggulu liri wansi! Tujja 
kutuuka mu Nkambi y’embaawo (Enkambi y’oku nsalo y’ekibira) ku lusozi kuba tuweereza Katonda.
“Alaba obulamu bwe alibubuza; abuza obulamu bwe ku lwange alibulaba.” Matayo 10:39
Kitiisa nnyo okutandika mpola ng’okola eirimu egiringa egitali gy’amakulu, naye bw’ogikola, 
Katonda akutendeka. Katonda ajja kukola eky’enjawulo. Bwe tuba twagala 
obutendesi bwa Katonda tulina kuba betegefu okuweereza mu 
mirimu emitono. Tulina okusooka okubulwa obulamu bwaffe, 
tudde emabega nga Yusufu bwe yakola. Bwe tuweereza Katonda, 
tumanya nti lunaku lumu ajja kutuukiriza ebirooto bye yatuwa.

Sitenseni Z’okwetoloolaSitenseni Z’okwetoloola

Olunaku 3
Ebyetaagisa:
1. Kuuki eza vanila
2. Ayisingi suga omweru
3. Obuveera obutono (abayizi 4-5 basobola okukozesa akaveera kamu)
4. Sukaali
5. Langi w’emmere owa bbululu

Endagiriro:
1. Teeka ejjiiko emu oba bbiri eza ayisingi suga mu kaveera omale osaleko 
ensonda emu ku kaveera.
2. Kolayo ne ayisingi suga owa bbululu ng’omutonnyezaamu ettonde limu 
erya langi w’emmere.
3. Abaana bajja kunyumirwa okukola obutundutundu bw’omuzira nga 
banyiga akaveera okutonnyeza ayisingi suga ku kuuki okukola obukuubo. 
Bwe bamaliriza kino, batonyezeeko akatondo ka ayisingi suga owa bbululu.

Buli bwe tweyongera okulinnya waggulu tujja kusanga obutundutundu bw’omuzira.

YusufuYusufu
Mbalamusizza!
Nsuubira nti munzijukira, nze Yusufu! Kirungi nnyo okuba nga nkomyewo mu VBS yammwe!
Abange abaana, mujjukira kiki ekyantuukako omulundi ogwasembayo? Baganda bange bantunda mu buddu! Nali nkimanyi 
nti tebanjagala, twalwananga nnyo naye bino bibaawo mu maka gonna. Naye nnali sisuubira nti basobola okuntunda eri 
Abamidiyaani!
Abamidiyaani bantwala e Misiri nebantuda eri Potifali, omu ku bakungu ba Kabaka era nga yeyali akulembera abakuumi!
Nalina okukola okuweereza mukama wange. Naye Katonda yanjagala era n’annyamba. Kyali kyangu okuba n’omutima omubi 
naye nasalawo okuweereza mukama wange mu ngeri esingayo.
Nali nkimanyi nti Katonda yalina entegeka ennene gyendi. Yadde nali sirina bwe nnyiza kuva mu maka ga Potifali, nasalawo 
okukwata olweyo nempeereza. Nakola buli kimu mukama wange kye yansaba; tewali mulimu gwali gunyoomebwa.
Abaana, mujjukira ebirroto byange? Nze eyaloota ng’emmunyeenye zonna zinvunnamira. Naye mukaseera kano nali siwulira 
ng’omuntu alinnya okutuuka ku birooto Katonda bye yali ampadde. Mazima, nawulira nga adda emabega.
Akaseera bwe kaayita, mukama wange yannetegereza era n’ankuza okufuuka kiyambi we ow’okulusegere. Nali nkyali 
muddu yadde nnali nfunye obuvunaanyizibwa bungi. Nawulira nga Katonda atandise okumpa emikisa yadde yali akkirizza 
ntundibwe mu buddu era ndetebwe mu ggwanga eddala!

Webale nnyo Yusufu okwengera okutukyalira mu VBS yaffe!
Yusufu, kirina okuba nga kya wulikika bubi okuba nga wakowoolwa Katonda naye ate n’okomekkerera ng’oli mu ggwanga 
eddala ng’omuddu!
Naye, eno y’engeri Katonda gy’akolamu. Katonda bw’aba wakutukozesa okukola ebintu ebinene, tulina okumuweereza ne 
mu bintu ebitono. Katonda aba ayagala kulaba oba tusobola okukola n’okuweereza abalala. Ajja kuba atutendeka okukola 
ebintu ebinene nga bwe tuweereza abantu abalala. Yadde tuba nga abadda emabega, tulina okusigala nga tuweereza kuba lino 
ly’ekkubo eritutwala mu maaso.
Yusufu, waweereza Katonda, yadde wali muddu. Wawulirako ng’obuzze mu kirindi ky’abantu? Wawulira nga tewali amanyi 
ggwe ani yadde obusobozi Katonda bwe yali atadde mu bulamu bwo? (Yusufu addamu nti, “Ye.”)
Tulina okuggya amaaso ku ntikko y’olusozi, tukwate olweyo tutandike okwera. Twetaaga okuweereza Katonda mu bintu 
ebitono. Abaana, munaaweereza Katonda n’obulamu bwammwe?

Omusomesa:Omusomesa:

Yusufu aweereza mu nnyumba 
ya Potifali (Olubereberye 37:36, 

39:1-6)

Okukuba akaluluOkukuba akalulu

A. Yusufu yali mutuufu okukola ng’omuweereza omwetoowaze n’okukola buli mulimu 
Potifali gwe yamuwa.
B. Yusufu yandibadde yeefuula ow’akabi era nannyonnyola Potifali entegeka ennene 
Katonda zeyali alina eri obulamu bwe. Yandibbadde afuna omulimu ogw’amaanyi singa 
yintaviyu yagikola bulungi.

Abaana bakung’aanyize ku kipande ky’okukuba akalulu era oyanjule ekibuuzo 
n’eby’okusalawo ebisoboka. Buli mwana ajja kussa omukono ku kipande mu kifo ky’ekibinja 
ky’emyaka gye, era akube akalulu kwekyo ky’asazeewo. Osobola okukozesa sitiika mu kalulu 
kano bw’oba oyagadde. Gezaako abaana obutabalaga nnyanukula ntuufu.

1. Okwekasukira emipiira gy’omuzira
Teeka amazzi mu bbaaluuni enjeru zikole ng’emipiira gy’omuzira. Buli 
mwana afune munne batandike okwekasukira emipiira gino. Buli lukasuka, 
omwana alina okudda ekigere kimu emabega. Bbaaluuni yabwe bwe yabika, 

baba bavudde mu kazannyo.

2. Rile y’omubuyaga
Fuuwa omukka mu bbaaluni enjeru ozisibe zikole ng’omuzira. 
Abaana bakolemu tiimu bbiri. Abayizi balina okutambuza 
bbaaluni zino nga bakozesa omumwa okizifuuwa 
zitambule. Tiimu esooka okutuusa ezaayo ku 
kaguwa y’eba ewangudde.

Eby’okukola:Eby’okukola:
Muzannye omuzannyo ogwa “okwolesa” n’abayizi bo mu kadde 
akaliwo.
Endagiriro y’omuzannyo:
1. Londa omuzannyi anaatandika omuzannyo.
2. Alina okulonda emu ku ngeri z’okuweereza ng’ayita mu kulonda 
akamu ku bupapula obuwandiikiddwaako engeri z’okuweereza.
3. Awo omuzannyi akole ebikolwa ebiraga nti ali mukukola 
obuweereza obwo.
4. Asooka okuteeba kiki ky’akola awangula akabonero. (Ttiimu oba 
omuntu asinza obubonero y’aba awangudde.)

Ezimu ku ngeri z’okuweereza Katonda:
• okulondalonda kasasiro
• okwera 
• okwoza ebintu
• okuzinga engoye
• okuyimba mu kkwaaya
• okusiimula ennyumba
• okuyamba omusumba

• okusomesa abaana ba 
nnasale
• okusembayo mu lukalala
• okuyingiza abantu mu 
kkanisa
• okwaniriza abantu ku 
mulyango
• okussa ebintu ebitukula 
mu kkabada

Ekibiina Ekibiina 
Ky’okuseerera  Ky’okuseerera  
Empapula z’obulimu bw’abayiziEmpapula z’obulimu bw’abayizi

Kaseera ka kuzannya tic-tac-toe!
Gamba buli muyizi alonde ow’okuzannya naye, 
era bazannye gyonna emizannyo 6.
Kuba akasanduuko akanene ak’ennyiriri 3 
nga buli lunyiriri lulimu obusanduuko busatu 
(3X3). Abazannyi balina okuwaanyisiganya 
mu kuwandiika “X” oba “O” mu busanduuko 
obutono. Omuzannyi aba asobodde 
okuwandiika “X” oba “O” ssatu nga 
zeliraanye y’aba awangudde.

Eby’emikono Eby’emikono 
By’akayumba  By’akayumba  

Endagiriro:
1. Sala olupapula lw’engeri y’akasubi. Buli mwana muwe olupapula oluliko engeri eno, ribbon 1, 
obutundutundu bw’omuzira 2, n’obupeesa 6.
2. Akasubi kasiige.
3. Ku kasubi sibirako obutundutundu bw’omuzira n’obupeesa.
4. Ribbon giyise mu katuli, sibira embira ku njuyi zombi eza ribbon omale ogisibe ekituttwa. 
Wegendereze obutayuza kasubi.

Akasubi 
k’omu kitabo Olunaku 3

EnnyanukulaEnnyanukula

Gaba empapula z’obulimu. Mukole obukunizo. Olupapula luzinge nga ekikomo 
naye olunyiriri lw’okujjukira lusigale nga lulabika. Bw’omala lusibe ku mukono 
gw’omwana nga bwe tukulaze. Awo bajja kuba basobola okutwala eky’okuyiga 
awaka!

 “Omuntu bw'ampeereza, angobererenga; 
nange gye ndi, eyo omuweereza 

wange naye gy'anaabeeranga: omuntu 
bw'ampeereza, Kitange alimussaamu 

ekitiibwa.”  Yokaana 12:26

WEEREZA KATONDAWEEREZA KATONDA

Olunyiriri lwa Baibuli
 “Tulindirira Mukama, Oyo ye 

mubeezi waffe, era ye ngabo yaffe.”  
Zabbuli 33:20

Leero Kamyu alina okulindako – ekintu ky’asingira ddala obutayagala. Ngabi ne Kamyu balina webewogomye kumpi 
ne lifuti gye bagenda okulinnya enkya. Ngabi alina emmere gy’afumba ku muliro. Kamyu abeera abuuza Ngabi oba 
banaagenda ku lusozi leero. Ngabi amugamba okulindako naye tamuwa nsonga lwaki. Kamyu agezaako okusindikiriza 
Ngabi okumutwala ku lusozi nag kw’atadde okumulimba nti ajja kumuyambako okufumba n’okufukamira ng’amwegayirira. 
Ngabi asigala afumba nga tamufaako. Kamyu bw’alaba biri bityo, asalawo okugwa eddalu. Atunula ku ssaawa nga bw’akoona 
ekigere wansi. Atandika okwetoloola mpaka nga kamunguluze amukute n’agwa wansi. Atandika okuleekanira waggulu nga 
bw’adduka buli wamu naye bw’alaba Ngabi tamufaako atandika okulowooza nti osanga Ngabi yabadde si wakumutwala ku 
lusozi. Awo n’asalawo okudda mu kasonda okwekubagiza. Ngabi bw’amala okujjula, amuyita balye. Kamyu amubuuza lwaki 
tebageenze ku lusozi. Ngabi amugamba nti obudde bubi era balina okulindako butereere. Kamyu agamba, “Haaa. Ekyo 
sakirowoozezzaako.” Ngabi amuddamu nti, “Neesiga era okole kye nkugamba, lunaku lumu, olutali lwa wala, ojja kutuuka 
mpaka ku ntikko.” Kamyu agamba nti, “Oli mutuufu. Nandibadde nkwesiga kuba nkimanyi omanyi ky’okola. Nja kulinda 
mpaka ng’ogambye nti kekadde.”

Olunaku 4: OkulindiriraOlunaku 4: Okulindirira

Essomo Ekkulu: suubira mu katondaEssomo Ekkulu: suubira mu katonda
Tukwanirizza nate mu VBS ya “Olugenda Olutaliiko Kkomo”.
Bameka kummwe abamanyi nti Katonda alina eky’enjawulo 
ky’abategekedde mu bulamu?  Ye! Ekyo kirungi nnyo! 
Olusozi lw’omwoyo tululinnya tutya? (Abaana bawe akadde 
bakwanukule)Ye! Ekkubo eryambuka waggulu ku lusozi liri 
wansi! Naye tetulina kuggwaamu maanyi nga tukkirira wabula 
tulina kusuubira mu Katonda. Lunaku lumu tulituuka ku ntikko 
y’olusozi!
Ssabbiiti eno, Yusufu agenda kukyalira VBS yaffe ayongere 
okututegeeza engeri okwambuka waggulu gye kuyinza okufaanana 
ng’okukkirira, nga bw’awa obujulizi ku bulamu bwe.
Katonda yasooka n’amuwa ebirooto EBINENE bibiri ng’amulaga nti agenda kumukozesa mu ngeri ey’amaanyi nga kw’otadde 
n’abantu bonna okumuvunnamira. Mu kifo ky’ebiroooto ebyo okutuukirira, yasuulibwa mu luzzi n’atundibwa mu buddu. 

Yalina okuyiga okwesiga Katonda n’okumuweereza ng’akola emirimu egitaalina nnyo makulu. Leero 
tugenda kumanya kiki ekyamutuukako ate nga kyali kibi n’okusingawo! Yabuusibwa amaaso era 

neyeerabirwa!
Kibi nnyo? Ye, ku bantu abasinga, okwerabirwa kibi nnyo n’okusinga 

Enkambi y’oku Muzira /  / Yusufu yeerabirwa mu kkomera 
suubira mu katondasuubira mu katonda44

Ensonga Enkulu

Suubira Mu Katonda

okuyisibwa obubi. Yusufu yasibwa mu kkomera n’alekebwa eyo. Yeerabirwa! Yali talina kya kukola 
okwenyumiriza mu buweereza bwe okuggyako okusigala nga asuubira mu Katonda.
Katonda afaayo gy’oli. Katonda alina okukutendeka n’okukuteekateeka nga tonnatuuka ku birooto 
byo. Kino tasobola kukikola mu lujjudde wabula alina kukikolera abantu webatalaba. Katonda ajja 
kukukolako ng’obudde bwe butambula. Oyinza okulowooza nti tewali kikolebwa ku kirooto kyo, 
naye ekyo si kituufu. Katonda AKUKOLAKO!
Wabula, kino kiyinza okutwala emyaka.
Bwe mumulaba leero, Yusufu mumubuuze oba yanyumirwa 
okwerabirwa ng’ali mu kkomera.
Kinakuwaza okubeera awo ng’olindirira naye nga tewali akufaako. 
Naye, toggwaamu ssuubi; Katonda ajja kukola eky’enjawulo mu 
bulamu bwo. Bwe tuba twagala Katonda ky’atutegekedde, tulina 
kuba betegefu okulindirira, nga Yusufu bwe yakola. Bwe tuba 
tusobola okusuubira mu Katonda, ajja kutuukiriza ebirooto byaffe 
ebyo lunaku lumu.

Sitenseni Z’okwetoloolaSitenseni Z’okwetoloola

Olunaku 4

Ebyetaagisa:
1. Ebbakuli ennene n’omulawo
2. Omukebe omunene gumu ogw’omubisi gwonna ogwa 
langi eya bbululu
3. Eccupa 1 eya liita 2 eya 7up oba sprite 
4. Ebikopo 2 eby’omubisi gw’ennanaansi
5. Ayisi kuliimu owa vanila ow’okukolamu emipiira 
gy’omuzira

Endagiriro:
1. Gatta omubisi ne sooda.
2. Omubisi gwongereko ebitole bya ayisi kuliimu.

Okulinnya kutuleetera ennyonta!
Leero katunywe omubisi gw’omuzira.

YusufuYusufu
Mbalamusizza abalenzi n’abawala!
Omulundi guli twakoma nga ndi muddu mu nnyumba y’akulira abakuumi. Wabula kino tekyatwala bbanga ddene kuba 
mukyala we yampayira era nentwalibwa mu kkomera!
Ekkomera teryali lyangu. Naye nasigala nga nina bye nkola kuba akulira ekkomera yampa obuvunnanyizibwa 
bw’okuddukanya egimu ku mirimu. Kyali ky’amaanyi okuba nga nze addukanya buli kimu ekyali kitambula mu kkomera. 
Naye, kino si kye kirooto Katonda kye yali yampa nga nkyali muto! Saloota nti lunaku lumu ndi tambuza ekkomera, nga 
nzirukanya buli kimu naye ate nga sisobola kulifuluma.
Nedda! Nali njagala kufuluma.
Akaseera kaayita buli omu nanneerabira.
Lunaku lumu abasajja bibiri abaali abaweereza ba Kabaka babasibira mu kkomera lye nnalimu! Omusenero wa Kabaka 
n’omufumbi we ow’emigaati baali mukkomera lyange. Nalowooza nti guno gwe gwali omukisa gwange okufuluma. Katonda 
yali agenda kundabirira era abalage nti nze okubeera mu kkomera yali nsobi nnene. Katonda yalina entegeka ennene gyendi 
ekitegeeza nnali sirina kubeera mu kkomera!
Abasajja bano bombi ekiro kimu baalooto era nembayamba okuvvuunula ebirooto byabwe. Omusenero ekikye kyali kitegeeza 
nti munnaku 3 ajja kuddizibwa omulimu gwe mu lubiri. Omufumbi w’emigaati ekikye kyali kitegeeza nti munnaku 3 omutwe 
gwe gwali gugenda kutemebwaako!
Nasaba omusenero wa Kabaka okunzijukira ng’azzeeyo mu lubiri.
Namubuulira nga bwe nnali sirina musango, nga bwe naggyibwa mu nsi yange, nennesanga mu kkomera lino.  Byonna byali si 
bya bwenkanya era nnali njagala kufuluma.
Yadde ebyo byonna nabimubuulira, akaseera kaayita buli omu nanneerabira.
Omusenero yaddizibwa mu lubiri nga bwe nnali mutegeezezza naye teyajjukira kubuulira Kabaka binkwatako. Emyaka ebiri 
gya yitawo era nensigala mu kkomera. Neerabirwa.
Mazima, abalenzi n’abawala, kyali kikalubo nnyo gyendi okubeera mu kkomera nga mmanyi nti Katonda yalina entegeka 
ennene eri obulamu bwange. Nalina okulinda era nennekwasa Katonda.
Nalinda nga nnina essuubi nti lunaku lumu Katonda alinzija mu kkomera era atuukirize ebirooto byange.

Webale nnyo Yusufu okubeera naffe mu VBS eno yonna!
Yusufu, kyali kiwulikika bulala okuba nga wakowoolwa Katonda naye ate newesanga nga weerabiddwa mu kkomera!
Naye, Katonda bw’atyo bw’akola. Katonda bw’aba wakutukozesa okukola ebintu EBINENE, tulina kusuubira mu yye 
newakubadde tuwulira nga tubuze, tusibiddwa oba okwerabirwa. Katonda ajja kuba atutunuulidde okulaba oba tusobola 
okulindirira n’okusuubira mu yye. Ne bwe tuba twerabiddwa, netulekebwa emabega, tulina kwesiga Katonda kuba ENO 
y’engeri yokka etutwala mu maaso. Yusufu, wasuubira mu Katonda, ne bwe wali mu kkomera. Wawulira nga tewali amanyi 
ggwe ani yadde obusobozi Katonda bwe yali atadde mu bulamu bwo? (Yusufu addamu nti, “Ye.”)
Tulina okuggya amaaso ku lusozi netwewaayo okulindirira akadde ka Katonda. Tusigale nga tuweereza Katonda mu 
bintu ebitono nga bwe tulindirira. Abaana, munassa essuubi mu Katonda mu kaseera ako nga tewali abafaako oba nga 
mwerabiddwa?

Omusomesa:Omusomesa:

Yusufu yeerabirwa mu kkomera 
(Olubereberye 39:7-40:23)

Eby’okukola:Eby’okukola:
Abaana balagirire bakole ekantu akatonotono okuva mu lupapula ak’okussa ku “mugga” 
kaseeyeye nga kakkirira. Kano akalimu kaakutujjukiza nti Katonda alina akaseera keyategeka 
n’olw’ekyo tusuubire gy’ali. Tujja kwesiga Katonda n’ebirooto byaffe era tubireke biseeyeye ku 
mugga nga bwe tumulindirira.
Abaana basobola okukola obwato obw’empapula obw’okuseeyeyesa ku mazzi okusinziira 
ku myaka gyabwe. (Laba ebifaananyi okufuna ebirowoozo eby’enjawulo.) Kola akadiba 
akatonotono mu kibiina kakole ng’omugga. Osobola n’okussaamu engoye eza bbululu mu 
kadiba okukafaananya ng’omugga.

Okukuba akaluluOkukuba akalulu

A. Yusufu yandibadde asala amagezi ag’okuwuliziganya n’omusenero wa Kabaka ng’okufuna ennamba ye ey’essimu oba 
okumuweereza akabaluwa ng’ayita mu mukuumi. Ekkomera yandibadde alivaamu mangu singa yagezaako nnyo.
B. Yusufu yali mutuufu okugumikiriza n’okusigala ng’akola omulimu ogwali gumuwereddwa n’okulindirira ng’akimanyi 
nti Katonda ajja kutuukiriza ebirooto bye yali yafuna ng’akyali muvubuka.

Abaana bakung’aanyize ku kipande ky’okukuba akalulu era oyanjule ekibuuzo 
n’eby’okusalawo ebisoboka. Buli mwana ajja kussa omukono ku kipande mu kifo ky’ekibinja 
ky’emyaka gye, era akube akalulu kwekyo ky’asazeewo. Osobola okukozesa sitiika mu kalulu 
kano bw’oba oyagadde. Gezaako abaana obutabalaga nnyanukula ntuufu.

1. Okuyigga emipiira gy’omuzira
Kweka emipiira gya ppamba mu bifo eby’enjawulo. Abaana bagambe 

bakwekule emipiira gy’omuzira (ppamba) 
gyonna.

2. Rile y’emipiira gy’omuzira
Abaana basimbe olunyiriri. Buli mwana akwate akaseke era akakozese 
okusika n’okukwata omupiira gwa ppamba amale agutambuze 
okutuuka ku kaguwa. Abaana 5-10 bayinza okuddukira awamu 
buli mulundi. Ababa bawangudde okuva mu buli mulundi 
bavuganye mu mpaka z’akamalirizo.

Eby’emizannyo Eby’emizannyo 
Ebinnyogoze Ebinnyogoze 

EnnyanukulaEnnyanukula

Empapula Z’abayizi Empapula Z’abayizi 
Gaba empapula z’obulimu. Mukole obukunizo. Olupapula luzinge nga ekikomo naye 
olunyiriri lw’okujjukira lusigale nga lulabika. Bw’omala lusibe ku mukono gw’omwana 
nga bwe tukulaze. Awo bajja kuba basobola okutwala eky’okuyiga awaka!

Endagiriro:
1. Buli mwana muwe olupapula lwa fuleemu n’ekipapula ekigenda emabega wa fuleemu. Omwana muleke 
asiige olusozi n’obutundutundu bw’omuzira bw’aba talina kifaananyi kya kuteeka mu fuleemu.
2. Sibira ekipapula ky’emabega ku njuyi 3 eza fuleemu oleke oludda olwokuna nga luggule okusobola 
okusindikamu ekifaananyi.
3. Siba ebigambo “Olugendo Olutaliiko Kkomo”  ku fuleemu y’ekifaananyi.
4. Kwasizaako obutundutundu bw’omuzira 5 ku fuleemu.
5. Emabega kwasizaayo ribbon enzinge okuyamba okuwanika fuleemu. Eky’emikono kisse ebbali kikale.

Fuleemu y’ekifaananyi

Olunaku 4

D S

Ekibiina Ekibiina 
Ky’okuseerera  Ky’okuseerera  

Eby’emikono Eby’emikono 
By’akayumba  By’akayumba  

Vuganya ne mukwano gwo okujjuza obusanduuko obusinga 
ku bubwe. Muwaanyisiganye okuwandiika obukuubo wakati 
w’obutonnyeze. Bw’omaliriza okujjuza akasanduuko, kawandiikemu 
ennukuta esooka ku linnya lyo, era weeyongezeyo omulundi gumu 
ogw’okuwandiika. Obusanduuko bwonna bwe buggwa okujjuzibwa 
n’okuwandiikibwaamu amannya, asinza obusanduuko obungi y’aba 
awangudde.

 “Tulindirira Mukama, Oyo ye mubeezi 
waffe, era ye ngabo yaffe.”  Zabbuli 33:20

SUUBIRA MU KATONDASUUBIRA MU KATONDA

Olunyiriri lwa Baibuli
“Olwo ndikwebaliz mu kibiina ekinene: 

Ndikutenderereza mu bantu abangi.” 
Zabbuli 35:18

Leero Ngabi ne Kamyu bagenda kuseerera ku kaserengeto akasinga okukaluba nga batandikira ku ntikko y’olusozi! Kamyu 
musanyufu nnyo era takikkiriza. Nga bwe batambula okutuuka webagenda okutandikira, Kamyu agenda asonga ku bintu 
ebya bulijjo ng’emiti n’ebire mu banga ng’agamba, “Owaaye! Laba kiri!” Ngabi amuddamu nti, “Ogwo mutibuti,” “Ekyo 
kinyonyo nawe,” oba “Ebyo bigere byo,” n’ebilala. Kamyu atambula agenda mu kkubo eddala mpaka Ngabi ng’amuyise 
okumulaga gye balaga. Bwe batuuka ku ntikko, baba waggulu ddala era basobola okulaba buli kimu ekyetoloddewo. Awo 
kamyu atandika okutya n’okukankana ng’amaviivi ge gakoonagana. Alaba oluwonko, emiti, n’emiwaatwa emizibu mu kkubo 
erigenda wansi. Kamyu takyakakasa oba mwetegefu okuseerera, takyayagala kwenyigira mu muzannyo guno. Atandika 
okukaaba nti “Maama!” Ngabi amujjukiza nti amaze akaseera kawanvu ng’aloota ekintu kino. Kamyu agamba, “Kirabika 
kigenda kukaluba!” Ngabi amuddamu nti, “Neesiga era okole kye nkugamba, ojja kuseerera okuva ku ntikko.” Ajjukiza 
Kamyu buli kaserengeto kebazze bayitamu nga bwe kabadde okazibu, era bazze bayita kumpi n’emiwaatwa, mu bibira 
n’okubuuka mu bifo ebigumu. Agumya Kamyu nti atuuse okweng’ang’a akaserengeto kano. Alina kutunula n’obwegendereza 
n’okukola Ngabi by’azze amutendeka okukola. Ngabi ajja kuseerera naye mpaka wansi era ajja kuba ng’amujjukiza 
eky’okukola. Ngabi abuuza, “Oli mwetegefu?” Kamyu addamu, “Sikakasa… Eeeh!” Bombi balekaanire wamu, “Tutuno 
tuzeeeeeee!” nga bwe baseerera okuva waggulu.

Olunaku 5: EntikkoOlunaku 5: Entikko

Essomo Ekkulu: weebaze katondaEssomo Ekkulu: weebaze katonda
Tukwanirizza mu lunaku olusembayo mu VBS ya “Olugendo 
Olutaliiko Kkomo”!
Tuzze twogera ku ngeri Katonda gy’alina entegeka ennene eri 
obulamu bwaffe. Kicamula nnyo okufuna okulabikirwa oba 
ekirooto okuva eri Katonda n’okumanya nti lunaku lumu kiri 
tuukirira. Obuzibu buli nti ebiseera ebisinga tuba twagala 
kituukirire mangu ddala. Tutandikirawo okunoonya omukisa gwa 
Katonda mu ssabiiti emu oluvannyuma lw’okufuna okukowoolwa. 
Awo netutandika okwebuuza Katonda anakikola ddi netumaliriza ng’obugumikiriza butuweddeko!
Tuzze twogera ne Yusufu mu VBS eno era tukimanyi nti ebirooto bye tebyatuukirira mangu. Mazima kuva lwe yafuna 
ebirooto bino okuva ewa Katonda, tubadde tetunnawulira kintu kirungi okuggyako ebizibu n’okubonaabona! Olowooza 
myaka emeka ng’ali mu bulumi okuva lwe yafuna ebirooto bino? Abalenzi n’abawala, osanga Yusufu kino mukimubuuze 
leero nga mumulabye! Emikisa n’obukulembeze Katonda bwe yamusuubiza biri wa?
Nga Yusufu, Katonda alina entegeka ez’enjawulo eri obulamu bwaffe.
Katonda bwe tumuwa emitima n’obulamu bwaffe, ajja kubitwala atukolera ebyewuunyisa. Naye, kiyinza okutwala emyaka 
Katonda okukola emirimu gye muffe. Ye, si ssabbiiti, wabula myaka.

Entikko /  / Ebirooto bya Yusufu bituukirira 
weebaze katondaweebaze katonda55 Olubereberye  41:14-40, 41:53-57, 42:1-6

Ensonga Enkulu

Weebaze Katonda

Katonda afa nnyo ku kiki kye tufuuka munda so si kiki kye tuli ku ngulu. Katonda ayagala 
kututendekera ebintu ebijja mu maaso. Ayagala kutukozesa okuweereza abalala, bwe tuba tuli 
betegefu.
Naye, ekkubo erigenda mu bwakabaka bwa Katonda liri WANSI.
Tulinnya, netutoba, netutuuyana, netutwala emyaka okutuuka ku ntikko Katonda gye yatutegekera.
Lunaku lumu olw’ebyamagero, tulituuka ku ntikko y’okulinnya kwaffe!
Tukola ki nga tutuuseyo? Leka twebaze Katonda okututusa wano tumale tutunuulire ebyewuunyisa ebyetoloddewo. 
Ekifo kijja kuba kinyirira nga kw’otadde n’empewo ennungi. Twala akadde weebaze Katonda. Naye nga tukyatunulatunula, 
wajja kulabika ekyewuunyisa. Tojja kukkiriza kino, naye ku 
ntikko tujja kulaba olusozi olulala nga nalwo lwaffe! Kituufu. 
Nga tuli ku ntikko y’olusozi olumu tujja kuba tulaba enkambi eya 
wansi ey’olusozi olulala!
Kino kyetutegeeza bwe tugamba olugendo olutaliiko kkomo! Bwe 
tuba tuli betegefu Katonda ajja kusigala ng’atusika, atwongereyo 
mu maaso nga bwe tuyiga n’okukula. Akaseero konna okukula 
kwaffe n’obuwanguzi bijja kuba bya kutusobozesa kuweereza 
bannaffe.
Leka tuleme kuggwamu maanyi, wabula tweyongere okulinnya, 
nga tugoberera entegeka za Katonda ezitaliiko kkomo. Twala 
akadde omwebaze olw’entikko. Bw’akulaga olusozi olulala 
olw’okulinnya, tewerabira nti ekkubo eridda waggulu liri wansi!

Sitenseni Z’okwetoloolaSitenseni Z’okwetoloola

Olunaku 5

Ebyetaagisa:
1. Wootameroni ensale 
okukola entikko y’ensozi
2. Omukebe gw’omuzigo 
oguwoomerera

Endagiriro:
1. Fuuyira omuzigo 
“gw’omuzira” ku “ntikko” 
ya wootameroni.

Leero tugenda kutuuka ku ntikko.
Katukole ensozi eza wamu okutujjukiza byonna bye tuzze 
tuyiga.

Ebyetaagisa:
1. Emigaati egisaliddwa okukola entikko 
y’ensozi
2. Eby’okussaako ng’omuzigo, ebijanjaalo, 
ovakkeedo n’ebilala okukola omuzira oba 
ebire ku ntikko y’ensozi.

Endagiriro:
1. Kozesa enteeberezaayo okuzimba 
ensozi ezekutte ez’okulya ng’okozesa 
eby’okulya ebiwoomera abiyizi bo ate nga 
byangu okufuna mu kitundu kyo.

Ekirowoozo ekirala

Wooteri Wooteri 
y’oku Ntikko  y’oku Ntikko  

YusufuYusufu
Mbalamusizza, abalenzi n’abawala!
Nina essanyu lingi okuba nga nkomyewo ku lunaku olusembayo mu VBS eno. Munyumirwa? Kuba nze nnyumirwa!
Okuva Katonda lwe yampa ebirooto by’emmunyeenye n’eng’aano nga bivunnama gyendi, ekyaddako kwali kuyita mu bizibu 
n’obulumi. Ne bwe nnali nga ngezaako okuba omwesimbu eri Katonda ne mukama wange, emitawaana gya sigala gye yongera. 
Neewuunya, “Lwaki Katonda yampa ebirooto ebyo? Lwaki Katonda yampa ekirooto ky’emikisa gy’omu maaso nga nkyalina 
emyaka 17 naye n’alinda emyaka n’emyaka okukituukiriza?” 
Naye lunaku lumu nga mpezezza emyaka 30, nekituukirira. Omukisa gwajja gyendi!
Osobola okuteebereza emyaka gye nnamala nga nzikirira wansi mu kifo ky’okulinnya waggulu? Nalina emyaka 17 Katonda 
weyampeera ebirooto bino, nebituukirira nga mpezezza emyaka 30. (Gy’emyaka 13)
Lunaku lumu emisana, nnali mu kkomera nga nzirukanya emirimu egy’enjawulo, naye nga sikkirizibwa kufuluma, omuntu 
yava gy’avudde ng’annoonya!
Falaawo yali afunye ebirooto bibiri okuva ewa Katonda ate nga tewali asobola kubimunnyonnyola. Mu birooto bye mwalimu 
ente 7 enkovvu n’endala 7 ensava, n’emitwe 7 egy’eng’aano  ennamu n’emilala 7 okutali ng’aano. Omusenero yanzijukira 
n’abuulira Falaawo. Yanzija mu kkomera n’antwala ewa Falaawo nga mmaze okunaaba n’okukyusa engoye. Katonda yampa 
enzivuunula y’ebirooto bye era nembuulira Falaawo nti waali wagenda kubaawo emyaka 7 egy’amakungula ag’amaanyi mu 
Misiri, wamale waddeko emyaka 7 egy’enjala ey’amaanyi. Abalenzi n’abawala, temugenda kukkiriza kiki kyaddirira! Falaawo 
yankwasa obuyinza!
Obulumi bwange bwali buweddeyo.
Nafuna omukyala omulungi, amaka ag’ebbeeyi ate nga nze atwala Misiri yenna. Nali siyinza kuteebereza mukisa guno mu 
bulamu bwange. Namala emyaka 7 nga nkung’aanya ensigo era nga tuzitereka okwetegekera enjala. Enjala yajja n’eyisa bubi 
amawanga amalala. Abantu baatambula mu mawanga ag’enjawulo nga banoonya emmere naye nga ffe ffekka abagirina.
Kino muyinza obutakikkiriza, baganda bange baatambula mayiro ne mayiro okujja e Misiri okufuna emmere. Olunaku 
mulindwa lwatuuka nebavunnama gyendi. Nali nze mukulembeze asinga mu Misiri ng’ogyeko Falaawo, era baganda bange 
baafukamira mu maaso gange!
Ebirooto byange byali bituukiridde yadde kyali kitutte emyaka 20. Emyaka 13 gye nnamala nga nninga adda emabega gyali 
mizibu.
Nebaza Katonda olw’okunkozesa okutaasa obulamu bw’abantu enkuyanja mu biseera by’enjala era nemmwebaza 
okunsisinkanya ab’ekika kyange.

Abalenzi n’abawala, muwe Yusufu obugalo, kuba awaddeyo akaddeke okujja mu VBS yaffe ssabbiiti eno n’agabana naffe 
omutima gwe.
Ggwe nange tulina ebirooto ebinene nga Yusufu. Naye tetusuubira nti biyinza okutwala emyaka 20 okutuukirira! Tusobola 
okwesiga Katonda nti lunaku lumu alibituukiriza oba olyawo atwongere n’ebirala. Kino kye kifuula olugendo lwa Katonda 
obutabaako kkomo! Bwe tuba tuli betegefu Katonda ajja kusigala ng’atusika, atwongereyo mu maaso nga bwe tuyiga 
n’okukula. Akaseera konna okukula kwaffe n’obuwanguzi bijja kuba bya kutusobozesa kuweereza bannaffe nga Yusufu bwe 
yataasa eggwanga lyonna obutabulwa mmere.
Webale nnyo Yusufu okutukyalira ssabbiiti eno!

Omusomesa:Omusomesa:

Ebirooto bya Yusufu bituukirira 
(Olubereberye 41:14-40, 41:53-57, 42:1-6)

Olusozi lwa BaibuliOlusozi lwa Baibuli

Eby’okukola:Eby’okukola:

Okukuba akaluluOkukuba akalulu

A. Yusufu yandibadde akaka baganda be okwejjusa ebikolwa byabwe era 
nebamuvunnamira nga bwe kyali mubirooto bye. Yalina akakisa k’okwesasuza era 
yandibadde akakozesa okubayigiriza essomo.
B. Yusufu yakola bulungi okubuulira Falaawo ebirooto bye kye byali bitegeeza, 
okuyamba eggwanga okwetegekera ekyeya ekyali kijja n’okukkiriza abagwira 
okumugulako eng’aano okubawonya enjala.

Abaana bakung’aanyize ku kipande ky’okukuba akalulu era oyanjule ekibuuzo 
n’eby’okusalawo ebisoboka. Buli mwana ajja kussa omukono ku kipande mu kifo 
ky’ekibinja ky’emyaka gye, era akube akalulu kwekyo ky’asazeewo. Osobola okukozesa 
sitiika mu kalulu kano bw’oba oyagadde. Gezaako abaana obutabalaga nnyanukula 
ntuufu.

Abaana balina okugenda nga bazannya emizannyo ku buli sitenseni zino 5. Okunyuma, 
tekawo emmeeza “etunda” tikiti z’okwetaba mu mizannyo.

• Okukasuka lingi ku mayembe ga Ngabi.
• Okukasuka emipiira gy’omuzira mu bituli by’olubuto lwa Kamyu. (Teekamu ebituli ebiwera. 
Akatuli akatono kaba ka bubonero bungi.)
• Okuvuba eby’ennyanja mu bbenseni enjeru nga mukozesa obuti bwa magineti 
n’eby’ennyanja by’empapula. (Kakasa nti magineti zisobola okusitula eby’ennyanja bino 
eby’empapupula.)
• Okuyiringisa emipiira gy’omuzira okukoona eccupa enkalu. Tegeka ng’obudde bukyali 
eccupa zino oba obukopo. Zingazinga ebipapula ebisobola okukoona era bisuule eccupa zino 
oba obukopo. Kakasa nti kino kisoboka.
• Sitenseni y’okuteebereza. Abayizi bateebereze obungi bwa switi ali mu mukebe.

Olunaku lw’ebikujjukoOlunaku lw’ebikujjuko

Leero abaana bagenda kukola bendera ez’enjawulo ez’okussa 
ku ntikko y’olusozi. Tegeka ekipande ky’olusozi ekiriko entikko 
emala. Abaana bagambe bakole bendera entonotono ez’ensooda 
ssatu. Tekyetaagisa kussa buti ku bendera kuba bajja kuba 
bazikwaasa ne ggaamu ku kipande. Abaana basobola okwebaza 
Katonda mu kusaba oba okuleekana nga bagamba, “Katonda 
webale!” nga bwe bassa bendera zabwe ku ntikko.

Eby’emizannyo Eby’emizannyo 
Ebinnyogoze Ebinnyogoze 

Empapula z’obulimu bw’abayiziEmpapula z’obulimu bw’abayizi

(Ekifo)

(noun, plural)

1. Ekifo_______________________

2. Noun, plural ____________________

Gamba abayizi bo bawaanyisiganye buli omu ne mukwano gwe, 
okujjuza ebigambo bino nga tebasomye lugero. Awo bamale bawandiike 
ebigambo bino mu lugero wammanga, mu kasanduuko aka bbululu. 
Olugero mumale mulusome mu lwatu. Ebigambo tebyetaaga kufaanana 
na lugero. Buli lwe bye yongera obutafaanagana, omulimu gujja kwe 
yongera okunyuma.

• Noun: ekigambo ekiwa errinya omuntu, ekifo, ekisolo oba ekintu kyonna. Plural kitegeeza 
ekisukka ku 1.
• Adjective: ekigambo ekinnyonnyola ekigambo ekiwa erinnya (noun) okugeza; kirungi, 
kinene, kisesa.
• Verb: ekigambo ekiraga ekikolwa okugeza; okuyimba, okulya, okudduka.

Eby’emikono By’akayumba  Eby’emikono By’akayumba  

1. Buli mwana muwe omusingi gw’akafo. Akafo mukasiige. Abaana basobola okukubako emiti, 
ensozi, ebire, n’abantu ku kafo era basobola n’okusiiga nga bwe baba baagadde.
2. Buli mwana muwe ebire 4, omuti omunene 1, n’emiti emito 2.
3. Nga tonnaba ku kwasiza bire n’emiti ku kafo, bizingemu wakati. Bw’oba obisibako, kakasa nti 
w’ozingidde wewokka wossa ggaamu era wewalina okukwata ku kafo. Kino kijja kuleetera emiti 
n’ebire okulabika ng’ebya ddala (3D).

Akafo k’olusozi oluliko omuzira Olunaku 5

Ekibiina Ekibiina 
Ky’okuseerera  Ky’okuseerera  

Okulinnya mpaka ku _____________   ikunyuma okusinga 

ebbakuli ya  ________________...

EnnyanukulaEnnyanukula

Gaba empapula z’obulimu. Mukole obukunizo. Olupapula luzinge nga ekikomo 
naye olunyiriri lw’okujjukira lusigale nga lulabika. Bw’omala lusibe ku mukono 
gw’omwana nga bwe tukulaze. Awo bajja kuba basobola okutwala eky’okuyiga 
awaka!

5b5b

“Olwo ndikwebaliz mu kibiina ekinene: 
Ndikutenderereza mu bantu abangi.” 

Zabbuli 35:18

WeEBAZE KATONDAWeEBAZE KATONDA

VBS

Tuli mu Mexico:    52-592-924-9041
info@ChildrenAreImportant.com

EkikaluboEKYA 
WAKATI

Ekyangu

Endagiriro ya Dayirekita

Akatabo Akagya 
mu Nsawo

Empapula Z’abayizi 

EKIPANDE EKIYITA

OBUPAPULA OBUYITA

Sanga byonna ebifa ku VBS eno 
mu katabo kano! – Enteekateeka, 
bannakyewa, emisomo nga kw’otadde 
n’ebirowoozo eby’enjawulo.

Akatabo kano akatono akalimu 
amawulire mu bimpimpi 
agakwata ku buli ssomo kawe buli 
mukulembeze mu VBS yo.

Empampula zino zijjudde obulimu bw’okukola 
mu maaso n’emabega waazo. Bwe mumaliriza 

obukunizo, olupapula luzinge era olusibe ku 
mukono gw’omuyizi ng’ekikomo ng’olunyiriri 

lw’okujjukira luli ku ngulu.

Ekipande kino kitimbe mu kitundu 
kyo okusikiriza abaana okujja mu 

VBS yo!

Buulira abaana ebifa ku 
Yesu nga obayita okujja ku 

mukolo gwo ng’okozesa 
obupapula buno.

ab'emyaka 7-9 
ab'emyaka10-12, ab'emyaka 4-6

Funa enteekateeka eno yonna okuva ku mukutu gwaffe 
ku BWEREERE ocamule abasomesa bo mu VBS eno. 
Ebikozesebwa bino byonna bisange ku mukutu gwaffe 
ogwa “Olugendo Olutaliiko Kkomo”:

www.ChildrenAreImportant.com/destination

Ekipande Ekinene

CD ne DVD Z’ennyimba

Eby’emikono

Ettu Ly’okukuba Akalulu

Ettu Ly’obuminsani

Ebbaluwa 
Ekakasa

Leka abaana bawe endowooza 
yaabwe nga bakozesa ebipande bino 

eby’okukuba akalulu.

Abaana bo bacamule okukola emirimu!
• Ebipande 5 ebya langi 
• Empapula 5 ez’obulimu mu nnimi ez’enjawulo
• Akasanduuko 1 ak’okukung’aanya obuyambi

Kozesa ebbaluwa 
eno okusiima abaana 
olw'okujja ku mukolo 
gwo.

Funa PDF oba saba bakikubire ku katundubale.
Kozesa obugazi: 4x2m oba 3X1.5m

Funa ebirowooza eby’okutimba ebirala okuva 
ku mukutu gwaffe.

Camula okusoma kw’abayizi bo 
ng’okozesa ezimu ku nnyimba 
n’amazina gaffe aga VBS. 
Ennyimba zisange ku mukutu 
gwa yintaneti era obutambi 
busange ku Youtube. 

*Ennyimba zikyali mu 
luzungu ne Spanish.

Abaana baagala nnyo eby’emikono!  VBS eno ejja ne seeti 
5 ez’ebyemikono, 1 buli lunaku, nga kw’otadde n’engeri 
z’okubikola. Kozesa ebikozesebwa ebiri mu kitundu 
kyo abaana basobole okunyumirwa nga bwe bafuna 
eky’okuyiga. 

www.ChildrenAreImportant.com
info@childrenareimportant.com
Tusangibwa mu Mexico

Manual Destination 
Luganda

Oli mwetegefu okufuuka…

omuwanguzi?

Ssande Sikuuru 
oba enteekateeka 
ya buli ssabbiiti 

empya

Engeri empya 
ey’okukolamu ssande 

sikuuru.
Nga bulijjo funa ebikozesebwa 

byaffe ku BWEREERE ku 
mukutu gwaffe:

Abaana mwe 
bakubira ebyonoono 
eng’uumi era nebayiga 

okuwangaalira ku 
kibala ky’Omwoyo.

www.ChildrenAreImportant.com/champions













